
ᐅᖃᓕᒫᒐᐃᑦ ᐊᑐᐊᒐᐃᑦ

ᓴᓇᓐᖑᐊᖅᑎ: ᐊᐃᔭ ᖁᒪᖔᐱᒃ



ᐱᓕᕆᐊᖅ ᒥᔅᓵᓄᑦ
ᐅᑯᐊ ᐅᖃᓕᒫᒐᐃᑦ ᐊᑐᐊᒐᐃᑦ ᑐᓂᓯᔪᑦ ᐃᓚᖏᓐᓂ ᐊᒥᓱᓂᑦ ᒪᓕᑦᑕᐅᔭᕆᐊᓕᓐᓂᒃ, ᐊᑐᐊᒐᐃᑦ ᐊᒻᒪ ᐱᓕᕆᐊᓂᑦ 
ᐊᐅᓚᑦᑎᔪᑦ ᑮᓇᐅᔭᓕᐅᕋᓱᐊᓂᕐᒧᑦ ᐅᒥᐊᕐᔪᐊᓄᑦ ᐃᖏᕋᔪᑦ ᓄᓇᕗᑦ ᐃᒪᖏᓐᓂ ᐊᒻᒪ ᐊᑦᑐᐊᓂᓕᓐᓄᑦ 
ᐃᒪᕐᓄᑦ. ᑐᑭᓯᔭᐅᓂᖓ ᒪᓕᒐᖅᑎᒍᑦ ᓴᓇᓯᒪᓂᖓ ᑮᓇᐅᔭᓕᐅᕋᓱᐊᓂᕐᒧᑦ ᐅᒥᐊᕐᔪᐊᓄᑦ ᐃᑲᔪᕐᓂᐊᖅᑐᖅ 
ᐅᖃᖃᑎᒌᑉᐸᓪᓕᐊᓂᐅᔪᒥᑦ ᒪᓕᑦᑕᐅᔭᕆᐊᓕᓐᓄᑦ ᖃᐅᔨᒪᔭᐅᖏᑦᑐᓂ ᐊᒻᒪ ᐊᑦᑕᓇᕈᑎᐅᔪᓐᓇᖅᑐᓂᑦ 
ᐊᑦᑐᐊᐃᓂᖃᖅᑐᑦ ᓄᓇᓕᓐᓂᑦ ᐊᒻᒪ ᓄᓇᓕᒻᒥ ᐃᒪᖏᓐᓂ ᐱᓕᕆᔭᐅᔪᓂᑦ. ᓯᕗᓪᓕᐅᔾᔭᐅᔭᕆᐊᓖᑦ ᐅᒥᐊᕐᔪᐊᓕᕆᓂᕐᒧᑦ  
ᒪᓕᒐᐃᑦ ᐊᒻᒪ ᐃᒪᕐᒥ ᐊᐅᓚᐅᑦᑎᖃᑎᒌᓐᓂᕐᒥᑦ ᑕᑯᔅᓴᐅᑎᑦᑎᔭᕆᐊᓖᑦ ᐊᒻᒪ ᖃᓄᐃᓕᓯᒋᐊᕐᓂᖃᕐᓗᑎ ᓄᓇᓕᒻᒧᑦ 
ᐃᓱᒫᓘᑕᐅᔪᓂᑦ ᐊᒻᒪ ᐃᓅᓇᓱᐊᕐᓂᖏᓐᓄᑦ ᐊᒻᒪ ᐊᑯᓂᐅᔪᒧᑦ ᖃᓄᐃᖏᑎᐊᕐᓂᖏᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᒻᒪ 
ᓇᔪᖃᑦᑕᖅᑕᖏᑦ.

ᑕᔾᔨᒪᑦ ᐊᕙᓗᒥᐅᑕᐃᑦ ᑕᑯᔅᓴᐅᑎᑦᑎᔪᑦ ᐃᓱᒫᓘᑕᐅᔪᓂᑦ ᓴᖅᑭᖅᓯᒪᔪᑦ ᓴᖅᑭᑲᓐᓂᖃᑦᑕᖅᑐᑎ ᐃᓱᒪᒋᔭᐅᔪᑦ ᐅᕝᕙᓘᓐᓃᑦ 
ᑐᑭᓯᒋᐊᕈᑎᓂ ᑐᔅᓯᕋᓂᕐᒧᑦ ᐃᒪᐅᑉ ᑭᓪᓕᖓ ᐅᑎᖅᑎᑕᐅᓂᖓᓄᑦ ᓄᓇᕗᒻᒥ (CRN) ᐃᓚᒋᔭᐅᑎᑦᑎᓂᕐᒧᑦ ᑲᑎᒪᓂᐅᔪᑦ. 
ᓴᑭᖅᑎᑕᐅᓚᐅᖅᑎᓐᓇᒋᑦ, ᖃᐅᔨᓴᖅᑎᑦ ᐅᖄᓚᐅᑎᒃᑯᑦ ᑲᑎᒪᖃᑎᖃᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ 
ᐃᓚᒋᔭᐅᔪᓂᑦ ᓄᓇᕗᒻᒥ ᕿᒥᕐᕈᓗᒍ ᐊᑦᑐᐊᓂᖃᕐᓂᖓ, ᐊᑐᕋᔅᓴᐅᓂᖓ ᐊᒻᒪ ᐊᑐᖅᑕᐅᓂᖓ ᐊᕙᓗᒥᐅᑕᐃᑦ ᐊᒻᒪ 
ᐅᖃᓕᒫᒐᐃᑦ ᐊᑐᐊᒐᐃᑦ. ᐃᓚᒋᐊᕐᓗᒍ ᐊᕙᓗᒥᓂᐅᑕᐃᑦ ᐱᖃᓯᐅᑎᓯᒪᔪᑦ, ᐃᓚᐅᖃᑕᐅᔪᑦ ᐅᖃᐅᔾᔨᒋᐊᓚᐅᖅᑐᑦ 
ᐊᔾᔨᓐᖑᐊᓕᓐᓂ ᑐᑭᓯᒋᐊᕈᑎᓂᑦ ᐊᑦᑐᖅᑕᐅᔪᓄᑦ ᓂᐱᓄᑦ ᐊᒻᒪ ᑭᓴᖅᓯᒪᓂᕐᒧᑦ, ᐊᒻᒪ ᐊᓯᖏᑦ ᒐᕙᒪᐃᑦ ᑲᒪᒋᔭᖃᖅᑐᑦ 
ᓇᓗᓇᐃᖅᓯᓯᒪᔪᑦ ᐊᒻᒪ ᐱᓕᕆᐊᖃᖅᓯᒪᓪᓗᑎ ᑖᒃᑯᓄᖓ ᐊᑦᑐᐃᓂᖃᖅᑐᓄᑦ ᒪᓕᒐᖅᑎᒍᑦ, ᐊᑐᓕᖁᔭᐅᔪᓄᑦ 
ᐅᕝᕙᓘᓐᓃᑦ ᐊᖏᔪᑲᓪᓚᕐᒥᑦ ᐃᓕᓴᕆᔭᐅᓂᖏᓐᓄᑦ. 

ᖁᔭᓐᓇᒦᕈᒪᔭᕗᑦ ᑭᓕᐅ ᓰᔅ ᐱᓕᕆᕕᒃ ᑲᒪᒋᔭᖃᖅᑐᑦ ᐃᒪᕐᒥ ᐅᒥᐊᕐᔪᐊᓕᕆᓂᕐᒥᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐃᑲᔪᓂᕐᒧᑦ ᐊᒻᒪ ᑐᑭᒧᐊᖅᑎᑦᑎᓂᖏᓐᓄᑦ ᐱᓕᕆᔭᐅᑎᓪᓗᒍ ᐊᒻᒪ ᐱᕙᓪᓕᐊᑎᑕᐅᑎᓪᓗᒍ ᖃᐅᔨᒪᓂᕆᔭᑦᑎᓐᓂ 
ᐃᖏᕋᓯᑎᑕᐅᓂᖓᓄᑦ ᐱᓕᕆᔭᐅᔪᑦ ᐊᒻᒪ ᓱᓇᒃᑖᑦ. ᐃᒪᐅᑉ ᑭᓪᓕᖓ ᐅᑎᖅᑎᑕᐅᓂᖓᓄᑦ ᓄᓇᕗᒻᒥ 
ᑮᓇᐅᔭᖃᖅᑎᑕᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᐱᔨᑦᑎᖅᑕᐅᓪᓗᑎ ᑕᐅᕼᐅᓯ ᓯᓚᑦᑐᓴᕐᕕᒃᔪᐊᖅ 
ᐱᓕᕆᖃᑎᖃᖅᑐᑎᑦ ᒐᕙᒪᖓᑦ ᓄᓇᕗᑦ. ᖁᔭᓐᓇᒦᕈᒪᒻᒥᔭᕗᑦᑕᐅᖅ ᐊᒥᓱᑦ ᐃᓄᐃᑦ ᖃᐅᔨᒪᔭᖏᓐᓂ ᑎᒍᒥᐊᖅᑎᐅᔪᑦ 
ᐊᒻᒪ ᓴᓇᖑᐊᖅᑏᑦ ᐱ)ᕕᔅᓴᖃᕈᓐᓇᓚᐅᖅᑐᑦ ᐊᒻᒪ ᐊᔪᖏᓐᓂᖏᓐᓄᑦ ᐱᓕᕆᐊᒧᑦ. 



ᐃᓚᐃᓐ ᓱᓚᒃ ᒪᒃᑯᑦᑐᖅ ᓴᓇᖑᐊᖅᑎ ᐊᕐᕕᐊᒥᐅᑕᖅ, ᓄᓇᕗᑦ. ᒫᓐᓇ 22, ᐱᒋᐊᓚᐅᖅᓯᒪᔪᑦ ᓴᓇᖑᐊᓂᕐᒥᑦ 
ᕿᑎᐊᓃᑦᑐᓄᑦ ᐃᓕᓐᓂᐊᕕᒻᒥ. ᐊᐱᕆᔭᐅᒐᒥ ᓱᒻᒪᑦ ᐃᒪᐃᑦ ᐱᒻᒪᕆᒋᔭᐅᒻᒪᖔᑕ, ᐃᓚᐃᓐ ᑭᐅᔪᖅ, “ᓄᓇᐅᑉ 
ᑭᓪᓕᖓᓂ ᐃᒪᐃᑦ ᐱᒻᒪᕆᐅᔪᑦ ᐅᕙᑦᑎᓐᓄᑦ ᐱᔾᔪᑎᒋᓪᓗᒍ ᐊᖏᕋᕆᒐᑦᑎᒍ; ᐊᖏᕋᖅ ᓇᒦᕝᕕᒋᒋᐊᖃᖅᑕᕗᑦ.” ᐃᓚᐃᓐ 
ᑎᑎᕋᐅᔭᓚᐅᖅᑕᖏᑦ ᓴᓇᖑᐊᒐᖅ ᒪᑉᐱᒐᖏᓐᓂ 12 ᑎᑭᑦᑐᒍ 15. 

ᖃᕋᓴᐅᔭᒃᑯᑦ (Instagram): @nurrahaq01

ᐊᐃᔭ ᖁᒪᖔᐱᒃ ᑕᑯᓐᓇᖅᑕᐅᔪᓂᑦ ᓴᓇᖑᐊᖅᑎᐅᔪᖅ ᐃᖅᑲᓇᐃᔮᖃᓗᐊᖅᐸᑦᑐᖅ ᖃᕋᓴᐅᔭᒃᑰᖅᑐᓂᑦ ᑭᓯᐊᓂ 
ᖁᕕᐊᒋᔭᖃᖅᑐᖅ ᐊᒥᐊᕆᓪᓗᓂ ᐊᒻᒪ ᑎᑎᖅᑐᒐᖅᑐᓂ ᑭᓱᑐᐃᓐᓇᕐᒧᑦ ᑎᒍᒥᐊᖅᑕᖓᓄᑦ. ᖁᒪᖔᐱᒃ ᐃᓅᓚᐅᖅᓯᒪᔪᖅ 
ᐊᒻᒪ ᐱᕈᖅᓴᓪᓗᓂ ᐃᖃᓗᓐᓂ, ᓄᓇᕗᑦ ᑭᓯᐊᓂ ᓅᒻᒪᑦ ᒑᐸᐃ, ᑯᐸᐃᒃ ᐃᓕᓐᓂᐊᕐᕕᒋᓚᐅᖅᑕᖓ Cégep. ᖁᒪᖔᐱᒃ 
ᒫᓐᓇᐅᔪᒥᑦ ᓴᓇᖑᐊᖅᑎᕈᕆᐅᖅᓴᔪᖅ ᐊᑖᑕᖓᑕ ᐃᓕᓐᓂᐊᑎᑦᑐᓂᐅᒃ ᐅᔭᕋᓐᓂᑦ ᓴᓇᖑᐊᖅᑎᐅᓗᓂ. ᖁᒪᖔᐱᒃ 
ᓵᓚᒃᓴᖅᓯᒪᔪᖅ 2019 ᓄᓇᖃᖅᑳᖅᓯᒪᔪᓄᑦ ᓴᓇᔭᐅᓯᒪᔪᓄᑦ ᐊᒻᒪ ᐅᓂᒃᑳᓄᑦ ᐱᔾᔪᓯᐊᒥᑦ ᐊᒻᒪ ᑎᑎᖅᑐᒐᖃᑦᑕᖅᓯᒪᔪᖅ 
ᐊᒻᒪ ᑎᑎᖅᑐᒐᓕᐅᖅᑐᓂ ᑭᒃᑯᑐᐃᓐᓇᕐᓄᑦ ᐅᕙᓐᖓᓂᑦ 2018. ᐆᑦᑐᕋᐅᑎᐅᔪᓐᓇᖅᑐᑦ ᐱᖃᓯᐅᑎᔪᑦ 2020 ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᐱᖅᑯᓯᓄᑦ ᑕᖅᑭᖓ ᖃᕋᓴᐅᔭᒃᑯᑦ ᑕᑯᔅᓴᐅᑎᒐᖅ ᐆᒧᖓ Twitter ᐊᒻᒪ ᑎᑎᖅᑐᒐᐃᑦ ᐃᓄᐃᑦ 
ᓂᕿᖏᓐᓂ, ᐅᖃᓕᒫᒐᐃᑦ ᓴᖅᑭᖅᑎᑕᐅᔪᑦ ᐃᓐᕼᐊᐱᑕᑦ ᒥᑎᐊ 2019. ᐊᐃᔭ ᑎᑎᕋᐅᔭᓚᐅᖅᑕᖓ ᓯᓚᐱᐊᖓᓂ 
ᑎᑎᖅᑐᒐᖅᓯᒪᔪᖅ ᐊᒻᒪ ᓴᓇᔭᐅᓯᒪᔪᖅ ᒪᑉᐱᐸᖅ 25.

ᖃᕋᓴᐅᔭᒃᑯᑦ (Instagram): @aija_komangapik

ᑎᑎᖅᑐᒐᖅ ᑕᑯᔅᓴᐅᑎᑦᑎᔪᖅ ᐅᓂᒃᑳᓂ ᓯᐊᑦᓇᒥ ᐃᓄᐃᑦ ᐅᓂᒃᑳᓂ ᐱᖅᑯᓯᖏᓐᓂ. ᐱᐅᓕᔅᓯᔪᖅ ᐃᒪᕐᒥᑦ ᐊᒻᒪ 
ᐊᑕᖏᖅᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐃᓗᐊᓃᑦᑐᑦ. ᐊᖑᓇᓱᑦᑏᑦ ᑐᓐᖓᕕᒋᔭᖓ ᐱᑕᖃᖅᑎᑦᑎᑎᐊᕐᓗᓂ ᐃᒪᕐᒥᐅᑕᓂᑦ 
ᐃᒪᕐᒥ ᐃᑎᔪᒥᑦ.

ᓴᓇᖑᐊᖅᑏᑦ ᒥᔅᓵᓄᑦ



ᐃᒪᐃᓐᓇᐅᖃᑦᑕᑎᓪᓗᒍ ᖁᕕᐊᓇᖃᑦᑕᖅᑐᖅ ᓄᓇᕗᒻᒥ, ᐃᒪᕐᒨᐸᓪᓕᐊᓂᖏᑦ ᐅᑎᖅᑕᖃᑦᑕᖅᑐᑦ ᐃᖃᓗᐃᑦ 
ᐊᒻᒪ ᐊᒥᓱᑦ ᐃᒪᒃᒥᐅᑕᐃᑦ ᐆᒪᔪᐃᑦ, ᓲᕐᒃᓗ ᕿᓚᓗᒐᐃᑦ, ᐊᕐᕖᑦ ᐊᒻᒪ ᑑᒑᓖᑦ. ᐊᐃᕖᑦ ᖃᑭᓯᒪᒐᔪᑦᑐᑦ 
ᕿᑭᖅᑕᓂᑦ ᐊᒻᒪ ᐃᒃᑲᑦᑐᓂ ᓄᓇᖅᐸᓯᒻᒥ ᐅᓐᓄᐊᒃᑯᑦ ᓯᕿᓐᓂᑎᓪᓗᒍ, ᓇᑦᑏᑦ ᓂᕆᖃᑦᑕᖅᑐᑎ ᐃᒪᐃᓐᓇᕐᒥ. 
ᐊᒥᓱᓄᑦ ᓄᓇᕗᒻᒥᐅᓄᑦ, ᐃᒪᐃᓐᓇᐅᑎᓪᓗᒍ ᑐᑭᖃᖅᑐᖅ ᐅᓪᓗᐃᑦ ᑕᑭᔫᑎᐅᓪᓗᑎ ᑭᓯᐊᓂ ᕿᓚᒥᐅᓪᓗᑎ 
ᐃᖃᓗᒐᓱᐊᖅᑐᓂ, ᐊᖑᓇᓱᐊᖅᑐᓂ, ᐊᒻᒨᒪᔪᑕᖅᑐᓂ, ᓄᓂᕙᑦᑐᓂ ᐊᒻᒪ ᐅᒥᐊᕐᑐᖅᑐᓂ ᐃᕝᕕᑦ ᐃᓚᖏᓐᓂ 
ᐊᒻᒪ ᐱᖃᓐᓇᖏᓐᓂ.

ᓯᑯᖃᖏᑦᑐᖅ ᐃᒪᖅ ᑐᑭᖃᕐᒥᔪᖅ ᐊᒥᓱᕈᕆᐊᖅᓯᒪᔪᑦ ᐃᒪᒃᑯᑦ ᐃᖏᕋᓂᐅᔪᑦ, ᐃᓚᖏᑦ ᓂᕆᐅᒋᔭᐅᓪᓗᑎ ᐊᒻᒪ 
ᐊᓯᖏᑦ ᐋᒡᒐ. ᐅᒥᐊᕐᔪᐊᑰᖅᑎᑦᑎᔪᑦ ᐅᒥᐊᕐᔪᐊᑦ ᓇᔅᓴᐸᑦᑐᑦ ᐱᔭᐅᔭᕆᐊᖃᓪᓚᕆᑐᓂ ᓱᓇᒃᑯᑖᓂ ᓄᓇᕗᒻᒥ 
ᓄᓇᓕᓐᓄᑦ, ᐊᑕᖏᖅᑐᒋᑦ 25 ᒫᓐᓇᐅᔪᒥᑦ ᐅᐸᒐᔅᓴᐅᔪᑦ ᖃᖓᑕᓲᖏᓐᓇᒃᑯᑦ (ᐅᕝᕙᓘᓐᓃᑦ ᖃᒧᑕᐅᔭᒃᑯᑦ) 
ᐅᑭᐅᑕᖅᑐᖅ ᐅᑭᐅᖑᑎᓪᓗᒍ. ᐳᓚᕋᖅᑎᓄᑦ ᐅᒥᐊᕐᔪᐊᑦ, ᐅᓯᖃᑦᑕᖅᑐᑦ, ᐅᖅᓱᐊᓗᑦᑕᐅᑏᑦ ᐅᒥᐊᕐᔪᐊᑦ, 
ᑎᖏᕐᕋᑕᓖᑦ ᐅᒥᐊᑦ ᐊᒻᒪ ᐅᒥᐊᖅᑐᑐᐃᓐᓇᓂᕐᒧᑦ ᐅᒥᐊᑦ ᑕᑯᔭᐅᕙᑦᑐᑦ ᐃᓗᐊᓂ ᐊᒻᒪ ᖃᓂᒋᔭᖓᓂ 
ᓄᓇᕗᑦ ᐱᒋᐊᕐᓂᖏᓐᓂ ᔫᓂ ᐊᒻᒪ ᓄᖑᖏᓐᓄᑦ ᓅᕕᐱᕆ. ᑮᓇᐅᔭᓕᐅᕋᓱᓐᓂᖅ ᓄᓇᖅᐸᓯᒻᒥ ᐊᒻᒪ 
ᐃᒪᐃᓐᓇᕐᒥ ᐃᖃᓗᒐᓱᐊᖅᑐᑦ ᐅᒥᐊᕐᔪᐊᑦ, ᐊᒻᒪᓗᑦᑕᐅᖅ ᒐᕙᒪᒃᑯᑦ ᐅᒥᐊᕐᔪᐊᖏᑦ ᓲᕐᓗ ᓯᑯᓯᐅᑎᑦ ᐊᒻᒪ 
ᓯᑯᓯᐅᑎᒃᑯᑦ ᐅᒥᐊᕐᔪᐊᖏᑦ, ᐃᓚᒋᔭᐅᒐᔪᑦᑐᑦ ᐅᐊᓐᓇᖓᓂ 60. ᐅᒥᐊᕐᔪᐊᑦ ᐃᑲᔪᖃᑦᑕᖅᑐᑦ ᓄᓇᓕᒻᒥ 
ᓱᓇᒃᑯᑖᒃᑳᑲᓐᓂᖅᑐᑎᑦ (ᓂᑮᑦ, ᐅᖅᓱᐊᓗᐃᑦ, ᐊᒻᒪ ᓂᐅᕕᐊᔅᓴᐃᑦ ᑭᓱᑐᐃᓐᓇᐃᑦ), ᐃᓪᓗᓕᐅᓂᕐᒧᑦ (ᓄᓇᓕᒻᒧᑦ 
ᐊᐅᓚᑕᐅᔪᑦ ᐊᒻᒪ ᐅᔭᕋᓐᓂᐊᕐᕖᑦ), ᓄᓇᓕᒻᒧᑦ ᑮᓇᐅᔭᓕᕆᓂᕐᒧᑦ ᐱᓕᕆᔭᐅᔪᑦ (ᐳᓚᕋᖅᑐᓕᕆᓂᖅ, 
ᐅᔭᕋᓐᓂᐊᕐᓂᖅ, ᐃᖃᓗᒐᓱᐊᕐᓂᖅ), ᐊᒻᒪ ᐱᖅᑐᓯᓄᑦ ᐃᓅᓇᓱᐊᕐᓂᐅᔪᑦ (ᐱᖅᑯᓯᓅᖓᔪᑦ ᐱᓕᕆᔭᐅᔪᑦ 
ᐊᒻᒪ ᒥᑭᔪᓂᑦ ᐊᖑᓇᓱᐊᓂᕐᒥᑦ).1

ᓯᑯᖃᖏᓂᖅᓴᐅᓕᖅᑎᓪᓗᒍ ᐊᑯᓂᐅᑎᑦᑎᒋᐊᖅᑐᖅ ᐃᒪᐅᖏᓐᓇᖅᑐᒥᑦ ᐊᒻᒪ ᐊᒥᓲᓂᖅᓴᐃᑦ ᐅᒥᐊᕐᔪᐊᑦ 
ᐅᑭᐅᑕᖅᑐᒧᑦ ᑐᕌᖅᐸᑦᑐᑦ, ᐊᒥᓱᑦ ᓄᓇᓖᑦ ᐃᓱᒫᓘᑎᖃᖅᑐᑦ ᐊᑦᑐᖅᑕᐅᔪᓂᑦ ᖃᓄᐃᓕᓯᒪᖏᑦᑐᓂᑦ, 
ᐱᓕᕆᓂᖃᑦᑎᐊᖅᑐᓂ ᐃᒪᖏᓐᓂ. ᓄᓇᕗᒻᒥᐅᑕᐃᑦ ᑐᓴᕐᕕᖃᒃᑲᓐᓂᕈᒪᔪᑦ ᐅᒥᐊᕐᔪᓄᑦ ᐱᓕᕆᔭᐅᔪᓄᑦ 
ᐊᒻᒪ ᒪᓕᑦᑕᐅᔭᕆᐊᓐᓂᑦ ᓄᓇᕗᒻᒥ ᓇᔪᖅᑕᐅᔪᒥᑦ ᐊᒻᒪ ᐊᑦᑐᐊᓂᓖᑦ ᐃᒪᒃᑯᑦ ᑭᓪᓕᖓ. ᐅᑯᐊ ᐅᖃᓕᒫᒐᐃᑦ 
ᐊᑐᐊᒐᐃᑦ ᓇᓗᓇᐃᔭᐃᓂᖃᖅᑎᑦᑎᔪᑦ ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᓴᓇᓯᒪᓂᖓᓂ ᐅᑭᐅᑕᖅᑐᒥ 
ᐅᒥᐊᕐᔪᐊᓕᕆᓂᕐᒧᑦ ᐊᒻᒪ ᑐᓂᓯᖃᑦᑕᖅᑐᑦ ᐃᓚᖏᓐᓂ ᖃᓄᑐᐃᓐᓇᖅ ᐊᔾᔨᒌᖏᑦᑐᓂᑦ ᐅᒥᐊᕐᔪᐊᑦ 
ᐊᐅᓚᑕᐅᓂᖏᓐᓄᑦ ᑲᓇᑕᒥ ᐅᑭᐅᑕᖅᑐᖓᓂ.

ᓄᓇᖑᐊᒥ ᑐᑭᓯᒋᐊᕈᑎᖏᑦ ᓇᑭᓐᖔᕐᓂᖏᑦ: ESRI, HERE, Garmin, USGS, EPA, NPS, NRCan, Flanders Marine Institute (2019). ᐃᒪᒃᑯᑦ ᑭᓪᓕᖏᑦ ᓄᓇᖓᓄ 
ᑐᑭᓯᒋᐊᕈᑏᑦ, ᕚᓯᖓ 11. ᐃᓗᓕᖃᖅᑐᑦ ᑐᑭᓯᒋᐊᕈᑎᓂᑦ ᓚᐃᓴᓐᓯᓖᑦ ᐊᑖᓂ ᒪᑐᐃᖓᔪᒥᑦ ᒐᕙᒪᒥᑦ ᓚᐃᓴᓐᓯ − ᑲᓇᑕ.

ᓇᓗᓇᐃᖅᑕᐅᓂᖏᑦ

1. ᐅᖅᓱᐊᓗᓐᓂᑦ ᑯᕕᔪᖃᖅᑐᓄᑦ 
ᖃᓄᐃᓕᓯᒋᐊᕐᓂᖅ
ᑲᓇᑕᒥ ᓯᑯᓯᐅᑎᒃᑯᑦ ᑐᑭᒧᐊᖅᑎᑦᑎᔨᐅᔪᖅ ᑎᒥᐅᓪᓗᓂ ᑲᒪᒋᔭᖃᖅᑐᑦ ᐅᖅᓱᐊᓗᓐᓂᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᕐᓂᕐᒥ 
ᐊᒻᒪ ᐸᕐᓇᓯᒪᓂᕐᒧᑦ ᐅᑭᐅᑕᖅᑐᒥ. ᑐᐊᕕᕐᓇᖅᑐᓄᑦ ᐸᕐᓇᐃᓂᖅ ᐊᒻᒪ ᐊᑦᑕᓇᕈᑎᐅᔪᓐᓇᖅᑐᓂ ᐊᐅᓚᑦᑎᓂᕐᒧᑦ, ᑭᓯᐊᓂᓕ, 
rᐱᑕᖃᕆᐊᖃᖅᑐᖅ ᐃᖅᑲᓇᐃᔭᖃᑎᒌᒌᓪᓗᑎ ᓄᓇᓕᐅᔪᖅ (ᕼᐊᒻᒪᓚᒃᑯᑦ), ᓄᓇᕗᒻᒧ ᐊᒻᒪ ᒐᕙᒪᑐᖃᒃᑯᓐᓄᑦ ᑭᒡᒐᖅᑐᐃᔩᑦ.2 

ᒫᓐᓇᐅᔪᒥᓪᓕ, ᓄᓇᓖᑦ ᐃᒪᐃᒍᓐᓇᖅᑐᑦ:
 • ᐃᑲᔪᖅᑐᐃᓗᑎ ᐅᒥᐊᕐᔪᐊᒥ ᐅᑭᐅᑕᖅᑐᒥ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᑦ ᐃᑭᒪᔪᓂᑦ ᐊᑕᖏᖅᑐᒋᑦ 

ᑮᓇᐅᔭᓕᐅᕋᓱᐊᓂᕐᒧᑦ ᐅᒥᐊᕐᔪᐊᓂᑦ ᐃᖏᕋᕕᒋᔭᖓᒍ ᐊᕕᑦᑐᖅᓯᒪᔪᒥᑦ 
 • ᓄᓇᖑᐊᑦ ᐊᒻᒪ/ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᖃᓄᐃᓕᓯᒋᐊᓂᕐᒧᑦ ᓇᓖᕌᕋᔅᓴᐃᑦ ᐊᒻᒪ ᐅᒥᐊᕐᔪᐊᑦ 
 • ᓴᖅᑭᑎᑦᑎᓗᑎ ᓄᓇᓕᒻᒧ ᐅᖅᓱᐊᓗᓐᓄᑦ ᓱᕈᖅᑐᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᑦ 

ᒫᓐᓇᐅᔪᒥᑦ, ᐅᖅᓱᐊᓗᓪᓗᐊᑕᐅ>ᑦᑐᑦ ᐅᓯᔭᐅᖃᑦᑕᖅᑐᑦ ᐅᑭᐅᑕᖅᑐᒥ ᐃᒪᒃᑯᕈᑎᑦ ᐅᖅᓱᐊᓗᐃᑦ, ᒑᓴᓖ ᐊᒻᒪ ᖃᖓᑕᓲᓄᑦ 
ᐅᖅᓱᐊᓗᐃᑦ, ᐊᑕᖏᖅᑐᑎ ᐱᑕᖃᐃᓐᓇᕈᓐᓇᖏᑦᑐᑦ ᐅᖅᓱᐊᓗᐃᑦ (ᐱᑕᖃᐃᓐᓇᕈᓐᓇᖏᑦᑐᑦ ᐅᖅᓱᐊᓗᐃᑦ ᓯᓚᒧᑦ 
ᐊᓂᕐᓂᖃᕐᕕᒻᒧᑦ ᓄᖑᖃᑦᑕᖅᑐᑦ ᐃᓗᐊᓂ 1-2 ᐅᓪᓗᐃᑦ ᐊᒻᒪ ᐅᖅᓱᐊᓗᒥᓂᖅᑕᖃᕈᓐᓇᖏᑦᑐᖅ ᓯᓚᒧᑦ ᓗᖑᓚᐅᖅᑎᓪᓗᒍ). 
ᓴᓗᒻᒪᓴᖅᓯᒪᖏᑦᑐᑦ ᐅᖅᓱᐊᓗᐃᑦ ᐃᖏᕋᑎᑕᐅᕙᖏᑦᑐᑦ ᐅᓯᔭᐅᓪᓗᑎ ᐅᑭᐅᑕᖅᑐᒥ. ᐱᔾᔪᑎᒋᓗᒍ ᐊᐅᓚᔪᖃᖏᓐᓂᖓᓄᑦ 
ᐃᑎᔪᒥ ᑐᓚᑦᑕᕕᒻᒥᑦ ᕗᓇᕗᒻᒥ ᓄᓇᓕᓐᓂᑦ ᐅᓪᓗᒥᒧᑦ ᑎᑭᑦᑐᒍ, ᐅᖅᓱᐊᓗᐃᑦ ᐊᐅᓪᓛᖅᑎᑕᐅᕙᑦᑐᑦ ᐅᖅᓱᐊᓗᑦᑕᐅᑎᓄᑦ 
ᓄᓇᒦᑦᑐᓄᑦ ᐅᖅᓱᐊᓗᖃᐅᑎᓄᑦ ᐳᑦᑕᔪᒃᑯᑦ ᓱᓪᓗᓕᒃᑯᑦ ᐅᕝᕙᓘᓐᓃᑦ ᐅᓯᖃᖅᑕᐅᑎᓄᑦ. ᐅᓯᖃᖅᑕᐅᑏᑦ ᓄᓇᒨᖅᑕᐅᓪᓗᑎ 
ᐊᐅᓪᓛᑎᑦᑎᓪᓗᒋᑦ ᐅᖅᓱᐊᓗᒻᒥᑦ ᓄᓇᒧᑦ ᐅᖅᓱᖃᐅᑎᓄᑦ ᐊᒻᒪ ᐅᖅᓱᖃᐅᑎᒃᑯᕕᓐᓄᑦ

ᑐᓴᖅᑎᑦᑎᓂᖅ ᐃᒪᕐᒥ ᑯᕕᔪᖃᖅᑐᓂᑦ (ᒐᕙᒪᑐᖃᒃᑯᑦ)
ᕿᑎᕐᒥᐅᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ
ᐊᑭᖃᖏᑦᑐᖅ: 1-800-265-0237 (24 ᐃᑲᕋᐃᑦ)

ᐊᕕᑦᒃᑐᖅᓯᒪᔪᓕᒫᓂᑦ, ᐃᒪᕐᒥ ᓱᕈᐃᔪᓂᑦ ᖃᓄᐃᓕᓂᐅᔪᑦ ᑐᓴᖅᑎᑦᑎᒍᑕᐅᒍᓐᓇᖅᑐᑦ ᖃᐅᔨᒋᐊᕐᕕᖃᕐᓗᑎ ᐃᒪᒃᑯᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑐᑦ (MCTS) ᐊᓪᓚᕕᖓ ᐆᕚᕈᑎᒃᑯᑦ ᓈᓴᐅᑎᖓ 16. ᓇᒦᓐᓂᐅᔪᓄᑦ 
ᐱᖃᓯᐅᔾᔨᖏᑦᑐᑦ ᐆᕚᕈᑎᒃᑯᑦ ᓈᓴᐅᑎᖓ 16, ᓲᕐᓗ ᖁᑦᑎᑦᑐᒥ ᐅᑭᐅᑕᖅᑐᒥ, ᖃᓄᐃᓕᓂᐅᔪᑦ ᑐᓴᖅᑎᑦᑎᒍᑕᐅᔪᓐᓇᖅᑐᑦ 
ᐆᕚᕈᑎᕋᓛᒃᑯᑦ MF (ᕿᑎᕋᖅᑐᖅ ᐅᖓᓯᓐᓂᖓ) ᐊᒻᒪ ᐆᕚᕈᑎᒃᑯᑦ (ᖁᕝᕙᓯᑦᑐᑦ ᐅᖓᓯᓐᓂᖓ) ᑐᓴᐅᒪᔾᔪᑎᓕᕆᔾᔪᓂ. 

ᑐᓴᖅᑎᑦᑎᓂᖅ ᐃᒪᐅᑉ ᑭᓪᓕᖓᓂ ᑯᕕᔪᖃᖅᑐᓂᑦ (ᓄᓇᕗᒻᒧ)
ᖃᐅᔨᓐᓂᕈᕕᑦ ᐅᖅᓱᐊᓗᑦᑕᖃᑦᑕᖅᑐᒥᑦ ᐅᕝᕙᓘᓐᓃᑦ ᐊᓯᖏᓐᓂ ᓱᕈᓐᓇᖅᑐᓕᓐᓂ ᑯᕕᔪᖃᖅᑐᓂᑦ, ᑐᓴᖅᑎᑦᑎᒍᑎᒋᓗᒍ 
ᐅᕗᖓ 24-ᐃᑲᕋᐃᑦ ᑯᕕᔪᖃᖅᑐᓄᑦ ᐅᖄᓚᕕᒃ. 

ᑲᒪᒋᓪᓗᒍ ᑯᕕᓐᓂᕈᕕᐅᒃ ᐅᖓᑖᓃᑦᑐᑦ 100 ᓖᑕᐃᑦ ᐅᖅᓱᐊᓗᒻᒥᑦ, ᐅᕝᕙᓘᓐᓃᑦ ᖃᐅᔨᒪᖏᒃᑯᕕᑦ ᖃᓄᑎᒋ ᐊᖏᔪᒥᑦ 
ᑯᕕᔪᖃᖅᑐᒥᑦ, ᒪᓕᒐᖅᑎᒍᑦ ᑐᓴᖅᑎᑦᑎᒍᑎᒋᐊᖃᖅᑕᐃᑦ.3 

ᑐᓴᖅᑎᑦᑎᓗᓂ ᑯᕕᔪᖃᖅᑐᓂᑦ, ᐅᖄᓚᓗᑎ 867-920-8130, 24 ᐃᑲᕋᐃᑦ ᐅᓪᓗᓕᒫᖅ. ᐱᔭᕇᖅᓯᔪᓐᓇᕐᒥᔪᑎᑦ ᑕᑕᑎᕆᐊᓕᒃ 
ᐊᑐᐃᓐᓇᐅᔪᖅ ᒪᑉᐱᒐᖓᓂ 24 ᐅᑯᓇᓂ ᐅᖃᓕᒫᒐᐃᑦ ᐊᑐᐊᒐᐃᑦ (ᐃᓚᓕᐅᔾᔭᐅᓯᒪᔪᖅ 1) ᐅᕝᕙᓘᓐᓃᑦ ᐅᕙᓂ 

https://www.gov.nu.ca/iu/avatilirijikkut/documents/kuvijunut-salummaqsainirmut. 

ᓱᑲᔪᒃᑰᑎᓪᓗᒍ ᑕᑕᑎᕆᐊᓕᒃ ᐅᕗᖓ 867-873-6924 ᐅᕝᕙᓘᓐᓃᑦ ᖃᕋᓴᐅᔭᒃᑯᑦ spills@gov.nu.ca. 

ᐃᓚᒋᐊᕐᓗᒍ, ᖃᐅᔨᒋᐊᕐᕕᒋᔪᓐᓇᖅᑕᐃᑦ ᐆᒪᔪᕐᓂᐊᖅᑎ ᓄᓇᓕᒋᔭᕐᓂᑦ ᐃᑲᔪᖅᑕᐅᔪᒪᓗᑎ.

ᓇᒦᓐᓂᖏᑦ ᓄᓇᒦᑦᑐᑦ ᑯᕕᔭᐅᔪᑦ ᖃᓄᐃᓕᓯᒋᐊᓂᕐᒧᑦ ᓱᓇᒃᑯᑖᖅ

ᑐᓐᖓᕕᒋᔭᔅᓴᐅᖏᑦᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᐱᖁᑎᕐᔪᐊᑦ, ᐱᓗᐊᖅᑐᒥᑦ ᐅᖄᓚᐅᑎᕋᓛᑦ ᐊᒻᒪ ᐃᕐᖏᓐᓈᕈᑏᑦ, 
ᐊᑦᑐᐃᓂᖃᓂᐊᖅᑐᑦ ᑲᔪᓯᑦᑎᐊᕐᓂᖓᓄ ᖃᓄᐃᑦᑐᑐᐃᓐᓇᕐᓄ ᑐᐊᕕᕐᓇᖅᑐᓄᑦ ᖃᓄᐃᓕᓯᒋᐊᓂᕐᒧᑦ.4 ᐊᐳᕈᑎᖃᕐᓂᐅᔪᑦ 
ᐊᒻᒪ ᓇᓗᒋᔭᐅᔪᑦ ᐅᑯᓂᖓ ᐱᓕᕆᐊᖃᕆᐊᖃᖅᑐᑦ ᐊᒻᒪ ᑲᒪᒋᔭᖃᕆᐊᖃᖅᑐᑦ ᓄᓇᓕᒻᒥ, ᓄᓇᕗᒻᒥ ᐊᒻᒪ 
ᒐᕙᒪᑐᖃᒃᑯᓐᓂ ᐱᔪᓐᓇᐅᑎᓕᓐᓂᑦ ᓇᓗᓴᖅᓯᑎᑦᑎᑲᓐᓂᐸᑦᑐᑦ ᑖᔅᓱᒥᖓ, ᐅᖓᓯᒌᑦᑐᑎ ᐅᐸᔅᓯᔪᑦ ᓄᓇᕗᒻᒥ ᐊᒻᒪ 
ᖃᓪᓗᓈᑦ ᓄᓇᖓᓐᓂ ᐱᓕᕆᔩᑦ ᐊᐅᓚᑦᑎᔪᑦ ᖃᓄᐃᓕᓯᒋᐊᓂᕐᒧᑦ ᐅᖓᓯᑦᑐᒃᑯᑦ.5

ᐊᐳᕈᑎᐅᔪᑦ ᑲᔪᓯᑦᑎᐊᕐᓂᖃᖅᑐᒧᑦ ᑐᐊᕕᕐᓇᖅᑐᓄᑦ ᖃᓄᐃᓕᓯᒋᐊᓂᕐᒧᑦ6

 • ᑐᓴᐅᒪᔾᔪᑎᓕᕆᓂᕐᒧᑦ
 • ᐅᑭᐅᑕᖅᑐᖅ ᐊᕙᑎᖓ / ᓯᓚᐅᑉ ᖃᓄᐃᓐᓂᖓ
 • ᓈᒻᒪᖏᑦᑐᑦ ᓱᓇᒃᑯᑖᑦ / ᒪᑭᒪᑎᑕᐅᓂᖏᑦ
 • ᐅᐸᒐᔅᓴᐅᓂᖓ / ᐃᖏᕋᔾᔪᑎᖓ ᑯᕕᕕᐅᔪᒧᑦ ᓇᒦᓐᓂᖏᖓᓄᑦ
 • ᑐᖅᑯᐃᓂᖅ ᐊᒻᒪ ᐃᒋᑦᑎᓂᖅ

ᑐᓴᕐᕕᐅᔪᑦ: ᑭᓕᐅ ᓰᔅ ᐱᓕᕆᕝᕕᒃ ᑲᒪᒋᔭᖃᕐᑐᑦ ᐅᒥᐊᒃᑯᑦ ᐅᓯᑲᖅᑕᖃᑦᑕᕐᓂᕐᒥᒃ

ᐱᕕᔅᓴᐅᔪᓐᓇᖅᑐᑦ ᑲᔪᓯᓂᖃᑦᑎᐊᖅᑐᒥ ᑐᐊᕕᕐᓇᖅᑐᒥᑦ ᖃᓄᐃᓕᓯᒋᐊᓂᕐᒧᑦ
2021−ᒥ, ᑎᓴᒪᐅᒑᕐᑐᑦ ᑲᓇᑕᒥ ᓯᑯᓯᐅᑎᒃᑯᑦ (CCG) ᐅᒥᐊᕐᔪᐊᖏᑦ ᐅᐊᑦᑎᓚᐅᖅᑐᑦ ᐅᑭᐅᑕᖅᑐᒥᑦ7. ᐊᑕᖏᖅᑐᑎ 
ᑲᓇᑕᒥ ᓯᑯᓯᐅᑎᒃᑯᑦ ᓯᑯᓯᐅᑎᖏᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ ᐊᒻᒪ ᐊᑦᑐᐊᓂᓕᓐᓄᑦ ᐃᒪᖏᓐᓂ ᓱᓇᒃᑯᑖᖃᖅᑐᑎ 
ᐊᒻᒪ ᐊᑐᐃᓐᓇᐅᔪᑦ ᐱᓕᕆᐸᖃᕐᓗᑎ ᑐᐊᕕᕐᓇᖅᑐᓂᑦ, ᐱᖃᓯᐅᑎᓪᓗᑎ ᐃᒪᕐᒥ ᓱᕈᐃᓂᐅᔪᓂᑦ ᖃᓄᐃᓕᓂᐅᔪᓂᑦ. 

ᑲᔪᓯᓂᖃᑦᑎᐊᖅᑐᖅ ᑐᐊᕕᕐᓇᖅᑐᒥ ᖃᓄᐃᓕᓯᒋᐊᓂᕐᒧᑦ ᑐᓐᖓᓂᖃᓂᐊᖅᑐᖅ ᑐᓴᐅᒪᔾᔪᑎᓕᕆᑦᑎᐊᓂᕐᒧᑦ ᐊᒻᒪ 
ᓇᒦᓐᓂᖓ ᐅᐸᒐᔅᓴᐅᓂᖓ. ᐊᕕᑦᑐᖅᓯᒪᔪᓂᑦ ᐃᒪᖏᑦ ᐅᑭᐅᑕᖅᑐᒥ ᕿᑭᖅᑕᒐᓚᖏᓐᓂ, ᑕᓯᐅᔭᖅᔪᐊᖅ, ᔭᐃᒻᔅ 
ᐸᐃ ᐊᒻᒪ ᐅᖓᕙ ᐃᒪᖓ, ᒐᕙᒪᑐᖃᒃᑯᑦ ᖃᓄᐃᓕᓯᒋᐊᕐᓂᖏᑦ ᓈᒻᒪᖏᑐᐃᓐᓇᕆᐊᖃᖅᑐᑦ. ᐱᓕᕆᐊᓗᒍ ᑖᓐᓇ 
ᐱᑕᖃᓪᓚᕆᑦᑐᖅ, ᑲᓇᑕᒥ ᓯᑯᓯᐅᑎᒃᑯᑦ ᓴᖓᑎᑦᑎᒋᐊᖅᑐᑦ ᓄᓇᓕᒻᒧᑦ ᐱᓕᕆᔪᓐᓇᕐᓂᖓ ᖃᓄᐃᓕᓯᒋᐊᓂᕐᒧᑦ 
ᑐᐊᕕᕐᓇᖅᑐᓂᑦ ᐊᒻᒪ ᓱᕈᓐᓇᖅᑐᓂᑦ ᖃᓄᐃᓕᓂᐅᔪᓄᑦ ᓄᓇᕗᓕᒫᒥ. 

ᓯᑯᓯᐅᑎᒃᑯᑦ ᑲᓇᑕᒥ ᐃᑲᔪᖅᑎᖏᑦ ᓄᓇᓕᒻᒥ ᐃᑲᔪᑐᐃᓐᓇᖃᑦᑕᖅᑐᑦ ᓇᒻᒥᓂᖅ ᐅᒥᐊᖏᓐᓂ ᐊᑐᖃᑦᑕᖅᑐᑦ 
ᖃᓄᐃᓕᓯᒋᒋᐊᕐᓗᑎ ᐃᒪᐃᓐᓇᕐᒥ ᑐᐊᕕᕐᓇᖅᑐᓂᑦ ᐊᒻᒪ ᐃᒪᕐᒥ ᐸᖅᓴᐃᓂᕐᒧᑦ8. ᐃᓕᓐᓂᐊᖅᑎᑕᐅᕙᑦᑐᑦ 
ᐊᒻᒪ ᓱᓇᒃᑯᑖᖅᑖᖅᑎᑕᐅᓪᓗᑎ ᓯᑯᓯᐅᑎᒃᑯᓐᓂ ᑲᓇᑕᒥ. ᓄᓇᒥ ᑐᐊᕕᕐᓇᖅᑐᓕᕆᓂᕐᒧᑦ 
ᐅᒥᐊᖃᕐᕕᖃᖅᑐᑦᐅᒥᐊᖃᖅᖢᑎᒃ 7-ᓂ 8-ᓄ ᒦᑕᓂ ᑕᑭᓂᓕᒃᒥ ᓱᒃᑲᔪᒥᒃ ᐅᒥᐊᕐᒥ 24 ᓈᑦᔅ 
ᓱᑲᓕᑎᒋᔪᓐᓇᖅᖢᓂ.9

ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑎᖏᑦ ᐱᓕᕆᐊᖅ
 • ᖁᕐᓗᖅᑐᖅ, ᓄᓇᕗᑦ
 • ᐃᖃᓗᒃᑑᑦᑎᐊᖅ, ᓄᓇᕗᑦ
 • ᐅᖅᓱᖅᑑᖅ, ᓄᓇᕗᑦ
 • ᐊᕐᕕᐊᑦ, ᓄᓇᕗᑦ
 • ᑲᖏᖅᖠᓂᖅ, ᓄᓇᕗᑦ
 • ᓴᓂᕋᔭᒃ, ᓄᓇᕗᑦ
 • ᐃᒡᓗᓕᒃ, ᓄᓇᕗᑦ
 • ᓇᐅᔮᑦ, ᓄᓇᕗᑦ
 • ᒥᑦᑎᒪᑕᓕᒃ, ᓄᓇᕗᑦ
 • ᑲᖏᖅᑐᒑᐱᒃ, ᓄᓇᕗᑦ

 • ᐸᓐᓂᖅᑑᖅ, ᓄᓇᕗᑦ

ᓄᓇᖅᐸᓯᒻᒥ ᐸᖅᓴᐃᓂᕐᒧᑦ ᐅᒥᐊᖃᕐᕕᒃ
 • ᑲᖏᖅᖠᓂᖅ, ᓄᓇᕗᑦ

ᓄᓇᓕᒻᒧᑦ ᐅᒥᐊᕐᒧᑦ ᐱᓕᕆᐊᖅ
 • ᖁᕐᓗᖅᑐᖅ, ᓄᓇᕗᑦ
 • ᐃᖃᓗᒃᑑᑦᑎᐊᖅ, ᓄᓇᕗᑦ
 • ᐅᖅᓱᖅᑑᖅ, ᓄᓇᕗᑦ
 • ᐊᕐᕕᐊᑦ, ᓄᓇᕗᑦ
 • ᑲᖏᖅᖠᓂᖅ, ᓄᓇᕗᑦ
 • ᓴᓂᕋᔭᒃ, ᓄᓇᕗᑦ
 • ᐃᒡᓗᓕᒃ, ᓄᓇᕗᑦ
 • ᓇᐅᔮᑦ, ᓄᓇᕗᑦ
 • ᒥᑦᑎᒪᑕᓕᒃ, ᓄᓇᕗᑦ
 • ᑲᖏᖅᑐᒑᐱᒃ, ᓄᓇᕗᑦ

ᖃᓄᐃᓕᖓᓂᖅ: ᑭᓕᐅ ᓰᔅ

ᓴᓇᓐᖑᐊᖅᑎ: ᐊᐃᓴᒃ ᑎᒦᔅᑐ

ᑲᓇᑕᐅᑉ ᓯᒡᔭᖏᓐᓂᒃ ᓴᐳᓐᓂᐊᖅᑎᑦ (CCG) ᐱᓕᕆᔨᒻᒪᕆᒋᔭᐅᔪᑦ ᑲᒪᒋᔭᖃᖅᖢᑎᒃ ᐅᒥᐊᒃᑯᑦ ᑐᐊᕕᕐᓇᖅᑐᓕᕆᓂᕐᒥᒃ 
(SAR) ᐊᒻᒪᓗ ᑕᕆᐅᕐᒥ ᖃᓄᐃᓕᐅᕈᑎᐅᔭᑦᑐᓄᑦ, ᐃᑲᔪᖅᑕᐅᓯᒪᓪᓗᑎᒃ ᑲᓇᑕᒥ ᓴᐳᓐᓂᐊᖅᑎᒃᑯᓐᓂᒃ (DND) ᐊᒻᒪᓗ 
ᐃᑲᔪᖃᑦᑕᖅᑐᓂᒃ ᓯᒡᔭᓂᒃ ᓴᐳᓐᓂᐊᖅᑎᓄᑦ ᐃᑲᔪᖅᑎᓂᒃ.10

ᓄᓇᕗᒻᒥ ᐃᒪᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑕᑦ (MCTS) ᐊᓐᒪᕕᖓ, ᐃᖃᓗᓐᓃᑦᑐᑦ, 
ᖃᐅᔨᓴᖃᑦᑕᖅᑐᑦ ᐅᑭᐅᑕᖅᑐᒥ ᐅᒥᐊᕐᔪᓕᕆᓂᓕᒫᖓᔪᓂᑦ, ᐱᖃᑦᑕᖅᑐᑦ ᐃᒪᒃᑯᑦ ᑐᓴᐅᒪᔾᔪᑎᓂᑦ, ᐱᖃᓯᐅᑎᓪᓗᑎ 
ᑐᐊᕕᕐᓇᖅᑐᒥᑦ ᐅᖃᓚᔪᑦ, ᐊᒻᒪ ᖃᐅᔨᑎᑕᐃᓐᓇᕆᔭᕆᐊᖃᖅᑕᖏᑦ ᑲᒪᒋᔭᖃᖅᑐᑦ ᑎᒥᐅᔪᑦ ᐃᒪᕐᒥᑦ 
ᐱᓂᕐᓗᑦᑐᖃᖅᑐᒥᓂᐅᑎᓪᓗᒍ.11

ᑐᐊᕕᕐᓇᖅᑐᒥᑦ ᖃᓄᐃᑦᑐᖃᖅᑎᓪᓗᒍ, ᐃᒪᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑏᑦ ᒪᓕᖃᑦᑕᖅᑐᑦ 
ᐱᑦᑎᐊᖅᓯᒪᔪᓂᑦ ᑐᓴᐅᒪᔾᔪᑎᓕᕆᓂᕐᒧᑦ ᐸᕐᓇᐅᒻᒥᑦ.

ᐊᐱᕆᔭᐅᑎᓪᓗᒋᑦ ᓄᓇᓕᒻᒧᑦ ᐃᒪᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑏᑦ ᖃᐅᔨᒋᐊᕐᕕᖃᕋᔭᖅᑐᑦ, 
ᐃᒪᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑏᑦ ᓇᓗᓇᐃᖅᓯᒪᔭᖏᑦ ᐸᓖᓯᒃᑯᑦ, ᕼᐊᒻᒪᓚᒃᑯᑦ (ᐊᓪᓚᑦᑎ 
ᐊᒻᒪ/ᐅᕝᕙᓘᓐᓃᑦ ᒪᐃᔭ), ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HTA). 

ᓄᓇᓕᐅᔪᖅ ᑐᓴᖅᑎᑕᐅᒍᓂ ᑐᐊᕕᕐᓇᖅᑐᒥ ᖃᓄᐃᓐᓂᐅᔪᒥᑦ ᓯᕗᓂᐊᒍᑦ ᐃᒪᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ 
ᐃᖏᕋᖃᑦᑕᖅᑐᓄᑦ ᐱᔨᑦᑎᖅᑏᑦ, ᕼᐊᒻᒪᓚᒃᑯᑦ ᐊᒻᒪ/ᐆᕝᕙᓘᓐᓃᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑲᒪᒋᔭᖃᖅᑐᖅ 
ᖃᐅᔨᒋᐊᕐᕕᖃᓂᕐᒧᑦ ᐱᔪᓐᓇᐅᑎᖃᖅᑐᓂᑦ.

ᒫᓐᓇᐅᔪᒥᓪᓕ, ᓄᓇᓖᑦ ᐃᒪᐃᒍᓐᓇᖅᑐᑦ:
 • ᐃᑲᔪᕐᓗᑎ ᐊᒥᓱᕈᕆᐊᖅᑕᐅᓗᑎ ᐊᒥᓲᓂᖏᑦ ᓯᑯᓯᐅᑎᒃᑯᑦ ᑲᓇᑕᒥ ᐃᑲᔪᖅᑎᖏᑦ ᓄᓇᕗᒻᒥ
 • ᑐᕌᒐᖃᕐᓗᑎ ᐊᕐᕌᒍᑕᒫᑦ ᐸᖅᓴᐃᔩᑦ ᐃᓕᓐᓂᐊᓂᕐᒧᑦ ᕼᐊᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐃᓚᒋᒋᔭᐅᔪᑦ

ᖃᓄᐃᓕᖓᓂᖅ: ᑭᓕᐅ ᓰᔅ

2. ᐸᖅᓴᐃᓂᕐᒧᑦ  
ᐊᒻᒪᓗ ᓴᐳᔾᔨᓂᕐᒧᑦ

ᑭᓴᖅᓯᒪᕕᐊᔪᖅ ᓈᒻᒪᑦᑐᑎᑦ ᑭᓴᕐᓗᒍ ᐅᒥᐊᕐᔪᐊᖅ. ᐱᔪᓇᐅᑎᖃᕐᓂᖅ ᑭᓴᓂᕐᒧᑦ ᐅᒥᐊᕐᔪᐊᒥᑦ ᐃᓚᒋᔭᖓ ᒪᓕᒐᕐᓂᑦ 
ᐱᔪᓐᓇᐅᑎᓂᑦ ᐃᖏᕋᕕᐅᔪᓂᑦ.12

ᐅᒥᐊᕐᔪᐊᑦ ᐃᓱᒪᐃᓐᓇᖅ ᑭᓴᖅᓯᒪᑲᐃᓐᓇᕈᓐᓇᖅᑐᑦ ᓇᒥᑐᐃᓐᓇᖅ ᐊᑦᑕᓇᖏᑦᑐᒥᑦ ᐊᒻᒪ ᓈᒻᒪᑦᑐᒥᑦ 
ᐊᑯᓂᐅᓂᖃᕐᓗᓂ ᓇᒥᑐᐃᓐᓇᖅ ᓈᒻᒪᑦᑐᓂᑦ ᓇᒦᓐᓂᕆᔭᖏᓐᓂ, ᑭᓯᐊᓂ ᓇᓗᓇᐃᖅᑕᐅᓯᒪᒍᓂ 
ᐱᔪᓐᓇᖅᑎᑕᐅᖏᓪᓗᓂ ᒪᓕᒐᖅᑎᒍᑦ ᐅᕝᕙᓘᓐᓃᑦ ᒪᓕᑦᑕᐅᔭᕆᐊᓖᑦ.13 ᑭᓪᓕᒋᔭᖏᑦ “ᐊᑯᓂᐅᖏᑦᑐᖅ” ᐊᒻᒪ 
“ᓈᒻᒪᑦᑐᒥᑦ” ᓇᓗᓇᐃᖅᑕᐅᓯᒪᖏᑦᑐᑦ ᐅᕝᕙᓘᓐᓃᑦ ᑐᕌᒐᖃᖅᑎᑕᐅᖏᑦᑐᑦ ᐃᖏᕋᔪᓕᕆᔨᒃᑯᓐᓄᑦ ᑲᓇᑕᒥ.

ᑲᓇᑕᒥ ᐅᒥᐊᕐᔪᐊᒃᑯᑦ ᐅᓯᔭᐅᑎᑦᑎᓂᕐᒧᑦ ᒪᓕᒐᖅ, 2001 ᐊᒻᒪᓗ ᐱᖁᔭᖏᑦ ᐊᐅᓚᑦᑎᔾᔪᑎᐅᕗᑦ ᐅᒥᐊᕐᓂᒃ 
ᑭᓴᖅᓯᒪᔪᓂᒃ. ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᑖᒃᑯᓂᖓ ᐱᖁᔭᓂᒃ ᐊᑐᓕᖅᑎᑦᑎᓯᒪᔪᑦ.

ᑳᐱᑕᓐ ᐅᒥᐊᕐᔪᐊᒥ ᑲᒪᒋᔭᖃᖅᑐᖅ ᐅᑯᓂᖓ:
 • ᓂᕈᐊᕐᓗᓂ ᐊᑦᑕᓇᖏᑦᑐᒥ ᑭᓴᖅᓯᒪᕕᒻᒥ
 • ᐅᒥᐊᕐᔪᐊᖅ ᐊᑦᑕᓇᐃᖅᓯᒪᑎᑦᑏᓇᕐᓗᓂᐅᒃ ᖃᖓᒃᑯᓕᒫᖅ

ᐃᓗᐊᓂ ᑐᓚᕝᕕᒻᒧ ᑭᓪᓕᖓᓂ, ᑲᓇᑕᒥ ᑐᓚᑦᑕᕕᓐᓄᑦ ᐱᔪᓐᓇᐅᑎᓖᑦ ᑐᑭᒧᐊᖅᑎᑦᑎᔪᑦ ᐅᒥᐊᕐᔪᐊᓂᑦ ᓇᒧᑦ 
ᑭᓴᖅᓯᒪᒍᓐᓇᕐᓂᖏᓐᓄᑦ, ᐊᒻᒪ ᖃᓄᑎᒍ ᐊᑯᓂᐅᔪᒥᑦ, ᐃᓗᐊᓂ ᐱᔪᓐᓇᐅᑎᖃᕐᕕᖓᓂᑦ. ᒫᓐᓇᐅᔪᒥᑦ, ᑐᓚᑦᑕᕕᒻᒧᑦ 
ᐱᔪᓐᓇᐅᑎᓖᑦ ᐱᑕᖃᖏᑦᑐᖅ ᓄᓇᕗᒻᒥ. ᑕᐃᒪᐃᓐᓂᖓᓄᑦ, ᑲᓇᑕ ᐃᓕᓴᕆᔭᐅᓯᒪᔪᒥᑦ ᐱᕙᓪᓕᐊᓂᖃᖏᑦᑐᖅ 
ᓇᓗᓇᐃᕐᓗᒋᑦ ᑭᓴᖅᓯᒪᕕᐅᔪᓐᓇᖅᑐᑦ ᐊᒻᒪ ᑐᑭᒧᐊᖅᑎᓪᓗᒋᑦ ᖃᓄᐃᓘᖃᑦᑕᕐᓂᖏᑦ ᐅᒥᐊᕐᔪᐊᑦ ᑭᓴᖅᓯᒪᔪᑦ 
ᓯᓚᑖᓂ ᑐᓚᑦᑕᕕᒻᒧᑦ ᑭᓪᓕᖏᓐᓄᑦ ᓄᓇᕗᒻᒥ.

ᐊᑖᓂ ᑭᓴᖅᓯᒪᓂᐅᔪᓄᑦ ᐱᓕᕆᔭᐅᔪᒥᑦ, ᓄᓇᓖᑦ ᐃᒪᐃᒍᓐᓇᖅᑐᑦ:
 • ᓴᖅᑭᑎᑦᑎᓗᑎ ᐱᕙᓪᓕᐊᓂᖓᓄ ᓇᓗᓇᐃᖅᑕᐅᓗᓂ ᑭᓴᖅᓯᒪᕕᐅᔪᓐᓇᖅᑐᑦ ᓇᒦᓐᓂᖏᑦ
 • ᖃᐅᔨᓴᕐᓗᑎ ᐊᒻᒪ ᖃᓄᐃᓕᓯᒋᐊᕐᓗᑎ ᐊᕙᑎᓕᕆᓂᕐᒧᑦ, ᑮᓇᐅᔭᓕᕆᓂᕐᒧᑦ ᐊᒻᒪ ᐱᖅᑯᓯᓄᑦ ᐃᓱᒫᓘᑕᐅᔪᓂᑦ 

ᐊᑦᒻᒪ ᐊᑦᑐᐃᓂᖃᖅᑐᑦ ᓄᓇᓕᒻᒥᐅᑕᐅᖏᑦᑐᑦ ᑭᓴᖅᓯᒪᓂᖏᑦ
 • ᑎᑎᕋᕆᐊᓐᖓᖅᓯᓗᑎ ᐊᑐᐊᒐᕐᓂ ᐱᐅᓛᓂᑦ ᐊᑐᖅᑕᐅᓂᐊᖅᑐᓂᑦ ᐅᒥᐊᕐᔪᐊᓄᑦ ᑭᓴᕐᓗᑎ 
 • ᑐᔅᓯᕋᕐᓗᑎ ᑲᒪᒋᔭᖃᓂᕐᒧᑦ/ᐊᐅᓚᑦᑎᓂᕐᒧᑦ ᓇᓖᕌᕋᔅᓴᐃᑦ ᓄᓇᓕᒻᒥᐅᑕᐅᖏᑦᑐᑦ ᑭᓴᖅᓯᒪᓂᖏᓐᓄᑦ
 • ᓇᓗᓇᐃᕐᓗᒋᒋᑦ ᖃᓄᐃᓐᓂᕆᔭᖏᑦ ᐃᓱᒪᒋᒋᔭᐅᔪᑦ ᑭᓴᖅᓯᒪᓗᓂ ᐊᑦᑕᓇᖅᑐᑦ ᐊᒻᒪ/ᐅᕝᕙᓘᓐᓃᑦ 

ᑭᓴᖅᓯᒪᑲᐃᓐᓇᓂᕐᒧᑦ

3. ᐅᒥᐊᕐᔪᐊᑦ ᑭᓴᖅᓯᒪᓂᖏᑦ

ᓇᒦᓐᓂᖏᑦ ᐅᒥᐊᒃᑯᕕᑕᖃᖅᑐᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ  
ᒥᑭᔪᓄᑦ ᐅᒥᐊᓄᑦ ᐅᒥᐊᒃᑯᕖᑦ ᐊᒻᒪ ᑐᓚᑦᑕᕐᕖᑦ

ᓴᓇᓐᖑᐊᖅᑎ: ᐃᓚᐃᓐ ᓱᓚᒃ

ᓴᓇᓐᖑᐊᖅᑎ: ᐃᓚᐃᓐ ᓱᓚᒃ

ᑭᓈᓗᐃᑦ
ᑲᓇᑕᒧ ᐅᑭᐅᑕᖅᑐᒥ ᐅᒥᐊᕐᔪᐊᓕᕿᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᓱᕈᖅᑎᑎᑦᑕᐃᓕᓂᕐᒧᑦ ᒪᓕᑦᑕᐅᔭᕆᐊᓖᑦ 
ᐱᔪᓐᓇᑎᑦᑎᖏᑦᑐᑦ ᑯᕕᑎᑦᑎᓗᑎ ᖃᓄᐃᑦᑐᑐᐃᓐᓇᕐᓂ ᐊᑦᑕᑯᓂᑦ ᐅᑭᐅᑕᖅᑐᒥ ᐃᒪᖏᓐᓄᑦ ᑭᓯᐊᓂ ᓴᓗᒻᒪᓴᖅᓯᒪᖏᑦᑐᑦ 
ᑭᓈᓗᐃᑦ. ᐱᖁᔭᖅ ᐊᑐᖅᑐᖅ ᐃᒪᖏᓐᓄᑦ ᐅᐊᓐᓇᖓᓂ 60 ᐊᒻᒪ ᑎᑭᑦᑐᒍ 200 ᐃᒪᒃᑯᑦ ᒪᐃᔪᔅ ᓄᓇᐅᑉ ᑭᓪᓕᖓᓂ. 
ᓴᓗᒻᒪᓴᖅᓯᒪᖏᑦᑐᑦ ᑭᓈᓗᐃᑦ ᑯᕕᑎᑕᐅᔪᓐᓇᖏᑦᑐᑦ ᐃᓗᐊᓂ 12 ᐃᒪᒃᑯᑦ ᒪᐃᔪᔅ ᓇᑭᑐᐃᓐᓇᖅ ᓯᑯᑕᓕᒻᒥ ᐅᕝᕙᓘᓐᓃᑦ 
ᓄᓇᒨᖓᔪᓂᑦ ᓯᑯᓂᑦ (ᓯᑯᖓ ᓄᓇᒨᖓᔪᖅ), ᓴᓗᒻᒪᓴᖅᓯᒪᔪᑦ ᑭᓈᓗᐃᑦ ᑯᕕᑎᑕᐅᔪᓐᓇᖏᑦᑐᑦ ᐃᓗᐊᓂ 3 ᐃᒪᒃᑯᑦ ᒪᐃᔪᔅ. 
ᑭᓈᓗᓐᓂᑦ ᑯᕕᑎᑦᑎᔪᖃᕆᐊᖃᖏᑦᑐᖅ ᓯᑯᖃᕈᓂ 10% ᐃᒪᐅᓂᖓᓂᑦ. 

ᐊᑦᑕᑯᐃᑦ
ᐊᑦᑕᑯᐃᑦ ᐃᓱᒪᒋᔭᐅᔪᑦ ᐃᖏᕋᓪᓗᑎ ᐊᑦᑕᑯᐃᑦ ᐊᒻᒪ ᐃᒋᑦᑎᔪᖃᕆᐊᖃᖏᑦᑐᖅ. ᐃᒋᑕᐅᔪᑦ ᓯᖁᓪᓗᖅᑕᐅᕙᑦᑐᑦ 
ᐅᕝᕙᓘᓐᓃᑦ ᓯᖁᓪᓗᖅᓯᒪᔪᑦ ᓂᕿᒥᓃᑦ ᐊᑦᑕᑯᐃᑦ (ᐊᖏᔫᑕᐅᓂᕆᒋᐊᖃᖅᑕᖏᑦ 25 ᒥᓕᒦᑕᐃᑦ, ᐅᕝᕙᓘᓐᓃᑦ ᐊᑕᐅᓯᖅ 
ᓂᓴᔅ – ᐊᖏᓂᖃᖅᑐᖅ ᓘᓂᑎᑐᑦ ᐅᕝᕙᓘᓐᓃᑦ ᐃᒥᐅᒻᒧᑦ ᒪᑐᖓᑎᑐᑦ) ᐱᔪᓐᓇᖅᑎᑕᐅᔪᑦ 12 ᐃᒪᒃᑯᑦ ᒪᐃᔪᔅ ᐅᕙᓘᓐᓃᑦ 
ᐅᖓᓯᓐᓂᖅᓴᒥ ᖃᓂᓛᖓᓂ ᓄᓇᒥᑦ, ᓯᑯᒥ ᐅᕝᕙᓘᓐᓃᑦ ᓄᓇᒨᖓᔪᑦ ᓯᑯᐃᑦ ᐊᒻᒪ ᑲᑎᑦᑎᑕᐅᔭᕆᐊᖃᖏᑦᑐᑦ ᐅᕝᕙᓘᓐᓃᑦ 
ᓱᕈᕐᓇᖅᑐᖃᕐᓗᑎ ᐊᓯᖏᓐᓂ ᐊᑦᑕᑯᓂᑦ. 

ᐊᓯᖏᑦ ᑯᕕᔭᐅᔪᑦ
ᑕᑯᔅᓴᐅᓂᖅᓴᐃᑦ ᐃᒦᑦ ᑯᕕᑎᑕᐅᔪᑦ ᐃᓚᒋᔭᖓ ᐊᐅᓚᓂᕆᒐᔪᑦᑕᖏᓐᓄᑦ ᐊᒻᒪ ᐱᔪᓐᓇᖅᑎᑕᐅᔪᑦ, ᐱᖃᓯᐅᑎᓪᓗᑎ 
ᓂᓪᓕᒋᐊᖅᑎᑦᑎᓂᕐᒧᑦ ᐅᕝᕙᓘᓐᓂᑦ ᐊᑐᖅᑕᐅᑲᓐᓂᕐᓂᖏᓐᓄᑦ ᐃᒦᑦ (ᓲᕐᓗ ᐊᒥᖅ ᐊᑐᖅᑕᐅᔪᖅ ᓂᓪᓕᑎᒋᐊᕐᓗᒋᑦ 
ᐊᐅᓚᐅᑎᖏᑦ) ᐊᒻᒪ/ᐅᕝᕙᓘᓐᓃᑦ ᐃᒪᖃᕐᕕᖓᓃᑦᑐᑦ, ᓇᓪᓕᐊᑐᐃᓐᓇᖅ ᑭᖑᓪᓕᖅ ᐃᒥᐅᔪᑦ ᓄᐊᑦᑎᔪᑦ ᐃᒪᖃᕐᕕᖓᓃᑦᑐᑦ 
ᐅᒥᐊᕐᔪᐊᒥ. ᑯᕕᑎᑕᐅᔪᑦ ᐅᒥᐊᕐᔪᐊ ᖄᖓᓂ ᐊᒻᒪ ᓯᓚᑖᓃᖔᖅᑐᑦ ᐃᒥᖅ ᐊᑐᕇᖅᓯᒪᔪᖅ ᐊᒻᒪ ᐅᓯᕕᖓᓂ ᐃᒪᖃᖃᑦᑕᖅᑐᑦ 
ᐃᒥᕐᓂᑦ ᐊᑐᕇᖅᓯᒪᔪᓂᑦ ᐱᔪᓐᓇᖅᑎᑕᐅᔪᑦ. ᐃᒦᑦ ᐊᑐᕇᖅᓯᒪᔪᑦ ᐃᓪᓗᒦᖔᖅᑐᓂᑦ ᐃᒥᖅ ᐊᑐᕇᖅᓯᒪᔪᖅ (ᑯᕕᑎᑕᐅᔪᑦ 
ᐅᐊᓴᕐᕕᓐᓂᑦ, ᐊᓐᓄᕌᓄ ᐅᐊᓴᕐᕕᒃ, ᐅᕕᓂᓐᓂᐊᕐᕖᑦ, ᐅᐊᓴᕐᕕᑦ ᐅᕝᕙᓘᓐᓃᑦ ᓂᕆᔾᔪᑎᓄᑦ ᐅᐊᓴᕐᕕᒻᒥᑦ) ᐱᔪᓐᓇᖅᑎᑕᐅᓇᑎ 
ᑭᓈᓄᐃᑦ ᐊᒻᒪ ᑯᕕᔭᐅᔪᑦ ᐊᐅᓚᐅᑎᓄᑦ ᐃᓂᖓᓃᖔᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᕕᒋᔭᐅᔪᓂᑦ. ᐃᒦᑦ ᐊᑐᕇᖅᓯᒪᔪᑦ 
ᑯᕕᑎᑕᐅᔪᑦ ᓇᓗᓇᐃᔭᑦᒃᑎᐊᖅᓯᒪᖏᑦᑐᑦ ᐅᑭᐅᑕᖅᑐᒧ ᒪᓕᑦᑕᐅᔭᕆᐊᓕᓐᓂᑦ ᐊᑦᑕᑯᒋᔭᐅᔪᑦ ᐊᒻᒪ ᑕᐃᒪᐃᓐᓂᖓᓄᑦ 
ᓇᓗᓇᐃᔭᑦᑎᐊᖅᓯᒪᓂᖓ ᐱᑕᖃᕆᐊᖃᖅᑎᑕᐅᖏᒻᒥᔪᖅ.14 

ᒐᕙᒪᑐᖃᒃᑯᑦ ᐋᖅᑭᒃᓯᓯᒪᖕᒪᑕ ᐅᒥᐊᕐᔪᐊᓄᑦ ᐅᓯᔭᐅᔪᓐᓇᖅᑐᓂᒃ ᓱᕈᖅᑎᑦᑎᑦᑕᐃᓕᓂᕐᒧᑦ ᓄᓇᕗᒥᒃ. ᒪᓕᒐᖅᑎᒍᑦ ᓯᖁᒥᑦᑎᔪᑦ 
ᐅᕝᕙᓘᓐᓃᑦ ᑲᖐᒋᔭᐅᔪᑦ ᑯᕕᑎᑕᐅᔪᑦ, ᓲᕐᓗ ᐅᖅᓱᐊᓗᒻᒥ, ᐅᖅᓱᐊᓗᓕᒻᒥ ᐃᒥᕐᒥᑦ, ᑐᓴᖅᑎᑦᑎᒍᑕᐅᔪᓐᓇᖅᑐᑦ ᓄᓇᓕᒻᒥ 
ᐆᒪᔪᕐᓂᐊᖅᑎᒧᑦ ᐅᕝᕙᓘᓐᓃᑦ ᐸᓖᓯᒃᑯᓐᓄᑦ.

4. ᐅᒥᐊᕐᔪᐊᑦ ᑯᕕᑎᑦᑎᓂᖏᑦ

ᐃᒪᒃᑯᑦ ᑭᓪᓕᖏᑦ

ᑭᓲᕙ ᒪᑭᑕᓪᓗᐊᕈᑎᖓᓄ ᐃᒪᖓ
ᒪᑭᑕᓪᓗᐊᕈᑎᖓ ᑭᓱᑐᐃᓐᓇᐅᖅ ᐊᑐᖅᑕᐅᔪᖅ ᐅᒥᐊᕐᔪᐊᒥᑦ ᐊᑐᖅᑕᐅᓪᓗᓂ ᒪᑭᑕᓪᓗᐊᕐᓂᖓᓄᑦ ᐊᒻᒪ ᐃᖏᕋᑎᐊᕐᓂᖓᓄᑦ. 
ᑎᑭᑦᑎᔪᓐᓇᕐᓗᑎ ᐊᑦᑕᓇᖏᑦᑐᒥᑦ ᐅᖁᒪᐃᓐᓂᖓ ᐊᖏᓂᖓ ᐊᔾᔨᒌᖏᓐᓂᖓ, ᓂᐅᕋᐃᓯᒪᔪᑦ ᐅᒥᐊᕐᔪᐊᑦ ᒥᓪᓗᐊᓂᐊᖅᑐᑦ 
ᐃᒪᕐᒥᑦ ᒪᑭᑕᓪᓗᐊᕈᑎᖓᓄ ᐃᒪᖃᕐᕕᖓᓄᑦ ᐅᒥᐊᕐᔪᐊᒥᑦ, ᐊᒻᒪ ᑯᕕᑎᑕᐅᓗᑎ ᒪᑭᑕᓪᓗᐊᕈᑎᖓ ᑐᓚᑦᑕᕕᒻᒨᖅᑐᒧᑦ 
ᐋᖅᑭᒋᐊᖅᑕᐅᓗᑎ ᐅᓯᔭᐅᔪᓄᑦ ᐅᖁᒪᐃᓪᓕᒋᐊᕈᑎᖏᓐᓄᑦ. ᑕᐅᓴᖏᓐᓃᑦᑐᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐃᓗᐊᓃᒍᓐᓇᖅᑐᑦ ᐊᒻᒪ 
ᐅᒪᓂᖃᕐᓗᑎ ᒪᑭᑕᓪᓗᐊᕈᑎᖓᓄ ᐃᒪᖓᓂ, ᐱᖃᓯᐅᑎᓪᓗᑎ ᖁᕐᕈᕋᓛᑦ ᐊᒻᒪ ᐊᓯᖏᑦ ᒥᑭᔫᑎᑦ, ᒥᑭᔫᑎᑦ ᐱᕈᖅᑐᐃᑦ ᐃᒪᕐᒥ, 
ᐊᒻᒪ ᐊᔾᔨᒌᖏᑦᑐᑦ ᐃᒪᕐᒥᐅᑕᐃᑦ ᐱᕈᖅᑐᐃᑦ ᐊᒻᒪ ᐆᒪᔪᐃᑦ.15 ᑖᒃᐊ ᐊᓯᐊᓃᖔᖅᓯᒪᔪᑦ ᐆᒪᔪᐃᑦ ᐅᑎᖅᑎᒐᔅᓴᐅᖏᑦᑐᓂᑦ 
ᓱᕋᐃᔪᓐᓇᖅᑐᑦ ᓄᓇᓕᒻᒥ ᐃᒪᖓᓂ ᐊᕙᑎᖓᓂ ᐊᒻᒪ ᐊᒥᓱᑦ ᓄᓇᖅᐸᓯᒻᒦᑦᑐᑦ ᑭᓱᓕᕆᔾᔪᑏᑦ ᐊᒻᒪ ᐱᔨᑦᑎᕋᐅᑏᑦ 
ᐱᒻᒪᕆᒋᔭᐅᔪᑦ ᓄᓇᓕᓐᓄᑦ.

ᒫᓐᓇᐅᔪᒥᑦ ᒪᓕᑦᑕᐅᔭᕆᐊᓖᑦ
ᑲᓇᑕᒥ ᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᒪᓕᑦᑕᐅᔭᕆᐊᓖᑦ (ᐋᖅᑭᒋᐊᖅᑕᐅᔪᖅ ᔫᓂ 2021) ᑭᓪᓕᖃᖅᑎᑦᑎᔪᑦ ᒪᑭᑕᓪᓗᐊᕈᑎᓄᑦ 
ᐃᒪᖏᓐᓄᑦ ᓴᖅᑭᑎᑦᑕᐃᓕᒪᓗᑎ ᐊᑦᑕᓇᖅᑐᓂᑦ ᐃᒪᕐᒥᐅᑕᓂᑦ ᐆᒪᔪᓂᑦ ᓄᓇᓕᒻᒧᑦ ᐃᒪᖓᓄ ᐊᕙᑎᖓᓄᑦ. ᒪᑭᑕᓪᓗᐊᕈᑎᓄᑦ 
ᐃᒪᖏᑦ ᓴᖅᑭᑎᑦᑎᕙᑦᑐᑦ ᐊᒻᒪ ᐊᐅᓪᓛᑎᑦᑎᓪᓗᑎ ᐱᖓᔪᖓᑦ (ᒥᑭᓛᕆᔭᖓ) ᖃᐅᔨᒪᔭᐅᔪᓕᒫᓂᑦ ᐊᓯᐊᓃᖔᖅᓯᒪᔪᑦ 
ᑲᓇᑕᒥ ᐊᒻᒪ ᓯᓚᕐᔪᐊᒥᑦ.16 ᓄᑖᑦ ᒪᓕᑦᑕᐅᔭᕆᐊᓖᑦ ᓇᓗᓇᐃᖅᓯᔪᑦ ᐃᖏᕋᑎᑕᐅᓂᖓ ᐱᖅᑯᓯᑐᖃᕐᓂᑦ ᐊᑐᖅᑕᐅᔪᓂᑦ 
ᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᐊᐅᓚᑦᑎᓂᕐᒧᑦ (ᐊᑭᓖᑎᑕᐅᓂᖏᑦᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᐃᒪᐃᓐᓇᕐᒥᑦ, ᐅᕝᕙᓘᓐᓃᑦ 
ᐅᖓᓯᓐᓂᖅᓴᒥᑦ 200 ᐃᒪᒃᑯᑦ ᒪᐃᔪᔅ ᓄᓇᒥᑦ) ᐊᑐᕐᓗᒍ ᐅᓪᓗᒥᒨᖓᔪᖅ ᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔪᑦ ᐊᒻᒪ ᐊᖏᖅᑕᐅᓯᒪᔪᖅ ᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ.

ᒪᑭᑕᓪᓗᐊᕈᑎᓄᑦ ᐃᒥᕐᓄᑦ ᐊᑐᖅᑕᐅᔪᑦ ᓄᓇᕗᒻᒥ
ᑏᓇᐅᔭᓕᐅᕋᓱᐊᖅᑐᑦ ᐅᒥᐊᕐᔪᐊᑦ (ᐊᔫᑎᓂᑦ ᐅᓯᔪᑦ, ᐅᓯᖃᑦᑕᖅᑐᑦ ᐅᒥᐊᕐᔪᐊᑦ, ᐅᖅᓱᐊᓗᑦᑕᐅᑏᑦ) ᖃᓄᐃᑦᑑᓂᕆᔭᑐᐊᖏᑦ 
ᐅᒥᐊᕐᔪᐊᑦ ᒪᑭᑕᓪᓗᐊᕈᑎᓄᑦ ᐃᒥᕐᓂᑦ ᑯᕕᑎᑦᑎᒐᔪᑦᑐᑦ ᐃᓗᐊᓂ ᓄᓇᕗᒻᒥ. ᐊᒥᓱᒐᓚᐃᑦ ᐊᓯᐊᓃᖔᖅᓯᒪᔪᑦ ᐆᒪᔪᐃᑦ 
ᖃᐅᔨᔭᐅᓯᒪᔪᑦ ᐊᕙᑎᖓᓂ17 ᐅᓪᓗᒥᒧᑦ ᑎᑭᑦᑐᒍ, ᑭᓯᐊᓂ ᐊᒥᓱᒐᓚᐃᑦᑕᐅᖅ ᑎᑎᕋᖅᑕᐅᓯᒪᔪᑦ ᒪᑭᑕᓪᓗᐊᕈᑎᖏᓐᓂ 
ᐃᒪᖏᓐᓂ ᐅᒥᐊᕐᔪᐊᓂᑦ ᐊᐅᓪᓛᑎᑦᑎᖃᑦᑕᒐᔪᖃᑦᑕᖅᑐᑦ ᑲᓇᑕᐅᑉ ᐅᑭᐅᑕᖅᑐᖓᒍᑦ. 

ᓯᑎᐱᕆᒥ 2024, ᐊᑕᖏᕐᓗᑎ ᐅᒥᐊᖅᔪᐊᑦ ᐊᐅᓚᑦᑎᔪᑦ ᑲᓇᑕᐅᑉ ᐃᒪᖏᓐᓂ (50 ᒦᑕᓂᑦ ᑕᑭᓂᖃᕈᑎ ᐅᕝᕙᓘᓐᓃᑦ 
ᑕᑭᓂᖅᓴᐅᒍᑎ) ᐋᖅᑭᔅᓯᔭᕆᐊᓖᑦ ᒪᑭᑕᓪᓗᐊᕈᑎᓄᑦ ᐃᒥᖏᓐᓄᑦ ᐊᐅᓚᑦᑎᓂᕐᒥᑦ ᐊᑐᖅᑕᐅᔪᒥᑦ ᐅᒥᐊᕐᔪᐊᒥᑦ, 
ᓴᓗᒻᒪᖅᓴᐃᕙᑦᑐᑦ ᒪᑭᑕᓪᓗᐊᕈᑎᓄᑦ ᐃᒥᖏᓐᓂ ᐊᓯᐊᓃᖔᖅᓯᒪᔪᓂᑦ ᐆᒪᔪᓂᑦ ᑯᕕᑎᑕᐅᓚᐅᖅᑎᓐᓇᒋᑦ. ᓄᑕᐅᙱᓐᓂᕐᓴᐃᑦ 
ᐅᒥᐊᕐᔪᐊᑦ ᐊᑐᖅᑎᑕᐅᙱᑦᑐᑦ ᑭᓯᐊᓂ 2030-ᒥ.

ᐊᑭᓖᑎᑦᑎᕕᖓ ᓇᒦᓐᓂᖓ
ᓯᓚᑲᒻᒪᐅᒍᓂ ᐅᕝᕙᓘᓐᓃᑦ ᐊᓯᖏᓐᓄ ᐊᑦᑕᓇᖅᑐᓂᑦ ᐃᓱᒫᓘᑕᐅᔪᓂᑦ ᑯᕕᑎᑦᑎᖏᓪᓗᑎ ᐃᒪᐃᓐᓇᕐᒥ, ᐅᒥᐊᕐᔪᐊᑦ 
ᐊᓯᔾᔩᑎᑦᑎᓂᖃᕈᓐᓇᖅᑐᑦ ᐊᓯᐊᓂ ᒪᑭᑕᓪᓗᐊᕈᑎᓄᑦ ᐃᒪᖏᓐᓄᑦ ᐊᑭᓖᑎᑦᑎᕕᒻᒥ ᑭᓪᓕᖓᓂ (ABWEZ) ᐃᓗᐊᓂ 
ᓇᓗᓇᐃᖅᓯᒪᔪᒧᑦ ᑮᓇᐅᔭᓕᐅᕋᓱᐊᓂᕐᒧᑦ ᑭᓪᓕᖓ (EEZ) ᑲᓇᑕᒥ.18 

ᐅᒥᐊᕐᔪᐊᖅ ᐅᑭᐅᑕᖅᑐᒨᕈᓂ ᑲᓇᓐᓇᖓᓄ, ᒪᑭᑕᓪᓗᐊᕈᑎᖓᓄ ᐃᒪᖓ ᐅᓯᔾᔨᖅᑕᐅᔭᕆᐊᓕᒃ ᓇᒦᓐᓂᖃᖅᑐᒥᑦ ᐃᒪᕐᒥ 
ᐅᖓᑖᓂ 1,000 ᒦᑕᐃᑦ ᐃᑎᓂᖓ ᐊᒻᒪ 50 ᐃᒪᒃᑯᑦ ᒪᐃᔪᔅ ᐅᕝᕙᓘᓐᓃᑦ ᐅᖓᓯᓐᓂᖅᓴᒥᑦ ᓄᓇᒥᑦ. ᐅᒥᐊᕐᔪᐊᖅ 
ᐅᑭᐅᑕᖅᑐᒨᕈᓂ ᐅᐊᓐᓇᖓᓄ, ᒪᑭᑕᓪᓗᐊᕈᑎᖓᓄ ᐃᒪᖓ ᐅᓯᔾᔨᖅᑕᐅᔭᕆᐊᓕᒃ ᓇᒦᓐᓂᖃᖅᑐᒥᑦ ᐃᒪᕐᒥ ᐅᖓᑖᓂ 
100 ᒦᑕᐃᑦ ᐃᑎᓂᖓ ᐊᒻᒪ ᐅᖓᓯᒐᓱᐊᕐᓗᓂ ᓄᓇᒥᑦ ᑕᐃᒪᐃᒍᓐᓇᑎᓪᓗᒍ.

ᓇᒦᓐᓂᖏᑦ ᐊᓯᐊᓂ ᒪᑭᑕᓪᓗᐊᕈᑎᓄᑦ ᐃᒪᖓᓄ ᐊᑭᓖᑎᑦᑎᕖᑦ ᑭᓪᓕᖏᑦ

ᒪᓕᒐᖅᑎᒍᑦ ᐊᑐᖅᑕᐅᒐᔪᑦᑐᖅ ᓴᐳᒻᒥᑎᓪᓗᓂ ᐃᓄᓐᓂᑦ ᐱᔪᓐᓇᐅᑎᖏᓐᓂ ᐃᖏᕋᔪᓐᓇᓂᕐᒧᑦ, ᐃᓄᓐᓂᑦ 
ᐃᓱᒪᐃᓐᓇᕿᑎᑦᑎᔪᑦ ᐊᒻᒪ ᐸᕕᓴᑦᑕᐅᖏᓪᓗᑎ ᐊᖅᑯᑎᖓ ᐃᖏᕋᕕᐅᔪᒃᑯᑦ ᐃᒪᒃᑯᑦ.

ᒪᓕᑦᑐᒋᑦ ᓯᓚᕐᔪᐊᒥ ᒪᓕᒐᐃᑦ, ᓄᓇᕐᔪᐊᒥ ᐊᓯᐊᓃᖔᖅᓯᒪᔪᑦ ᓴᐃᒻᒪᑎᓖᑦ ᐅᒥᐊᕐᔪᐊᑦ ᖁᕕᐊᒋᔭᖃᖅᑐᑦ 
ᐱᔪᓐᓇᐅᑎᒥᑦ ᐃᖏᕋᔪᓐᓇᓂᕐᒧᑦ ᑲᓇᑕᐅᑉ ᐃᒪᖏᑎᒍᑦ,19 ᐊᒻᒪ ᐱᔪᓐᓇᐅᑎᖃᕐᓂᖅ ᐃᖏᕋᔪᓐᓇᓂᕐᒧᑦ ᐃᕐᒪᒧᑦ 
ᑎᑭᓯᒪᔪᓂ 12 ᐃᒪᒃᑯᑦ ᒪᐃᔪᔅ ᑭᓪᓕᖓ. 

ᐊᑖᓂ ᐊᖅᑯᑎᐅᔪᓐᓇᖅᑐᒃᑯᑦ, ᐅᒥᐊᕐᔪᐊᑦ ᐱᓕᕆᔭᖏᑦ ᐊᑦᑐᐃᓂᖃᕆᐊᖃᖏᑦᑐᑦ ᓴᐃᓕᓂᕐᒥᑦ, ᐋᖅᑭᔅᓯᒪᑦᑎᐊᖅᑐᓂ 
ᐅᕝᕙᓘᓐᓃᑦ ᐊᑦᑕᓇᐃᖅᓯᒪᓂᖏᓐᓄᑦ ᐃᒪᖓ ᖃᓄᐃᓕᖓᓂᖓ, ᐊᒻᒪ ᐃᖃᓗᒐᓱᐊᓂᕐᒧᑦ, ᖃᐅᔨᓴᓂᕐᒧᑦ, 
ᐃᒪᕐᒦᖓᖅᑐᑦ ᐲᔭᖅᑕᐅᓂᖏᑦ, ᐊᒻᒪ ᐱᔮᖅᑯᒻᒥᑦ ᐊᒻᒪ ᐱᒻᒪᕆᐅᔪᓂᑦ ᓱᕈᖅᑎᑦᑎᓂᕐᒧᑦ ᐱᔪᓐᓇᖅᑎᑕᐅᖏᑦᑐᑦ.

ᐊᑖᓂ ᐃᖏᕋᕕᒃᑯᑦ, ᐊᖅᑲᐅᒪᓲᑦ ᐊᒻᒪ ᐊᓯᖏᑦ ᐃᖏᕋᔾᔪᑏᑦ ᐊᐅᓚᓂᖃᕈᓐᓇᕐᒥᔪᑦ ᐃᒪᒃᑯᑦ ᐃᒪᐅᑉ 
ᖄᖓᒎᖏᖔᖅᑐᖅ. ᐊᖅᑯᑎᖏᑦ ᑕᒪᒃᑭᓐᓄᑦ ᐃᒪᐃᑦᑕᕆᐊᓖᑦ “ᑲᔪᓰᓐᓇᖅᑐᑦ ᐊᒻᒪ ᐃᖏᕋᖃᑦᑕᖅᑐᑦ,” 
ᓄᖅᑲᕐᓂᐅᔪᖅ ᐊᒻᒪ ᑭᓴᕐᓂᐅᔪᖅ ᓯᓚᑖᓂ ᐃᓗᐊᓂ ᐃᒪᖏᓐᓂ ᐱᔪᓐᓇᑦᑎᑕᐅᔪᖅ ᑕᐃᒪᐃᒋᐊᖃᕈᓂ 
ᐊᑦᑕᓇᖏᑦᑐᒥ ᐅᒥᐊᕐᑐᖅᓗᓂ ᐊᒻᒪ ᐃᖏᕋᓂᐊᕐᓗᓂ.

NORDREG ᑭᓪᓕᖓ ᓴᖅᑭᖅᑎᑕᐅᓚᐅᖅᓯᒪᔪᖅ ᐊᑖᓂ ᐅᑭᐅᑕᖅᑐᒥ ᑲᓇᑕᒥ ᐅᒥᐊᕐᔪᐊᓄᑦ ᐃᖏᕋᔪᓄᑦ 
ᐱᔨᑦᑎᖅᑕᐅᔪᓂᑦ ᑭᓪᓕᖓ ᒪᓕᑦᑕᐅᔭᕆᐊᓖᑦ ᐊᒻᒪ ᐅᖓᑕᐅᔾᔨᔪᖅ ᐃᒪᖅᐸᓯᒻᒧᑦ 200 ᐃᒪᒃᑯᑦ ᒪᐃᔪᔅ ᑭᓕᖓ 
ᑲᓇᑕᒧᑦ ᑐᕌᖓᔪᖅ ᑮᓇᐅᔭᓕᕆᓂᕐᒧᑦ ᑭᓪᓕᖓ (EEZ). ᐊᑖᓂ ᑖᒃᑯᓇᓂ ᒪᓕᑦᑕᐅᔭᕆᐊᓕᓐᓂᑦ, ᓇᓗᓇᐃᖅᓯᔪᑦ 
ᐅᒥᐊᕐᔪᐊᑦ ᑐᓴᖅᑎᑦᑎᒍᑎᖃᕆᐊᓖᑦ ᑐᑭᓯᒋᐊᕈᑎᓂᑦ ᐃᓯᓚᐅᖅᑎᓐᓇᒋᑦ, ᐃᖏᕋᓂᖃᖅᑎᓪᓗᒋᑦ ᐃᓗᐊᓂ, ᐊᒻᒪ 
ᐊᓂᓕᖅᑎᓪᓗᒋᑦ ᑲᓇᑕᐅᑉ ᐅᑭᐅᑕᖅᑐᖓᓂ ᐃᒪᖏᓐᓂ. ᑐᓴᒐᒃᓴᐅᑎᑕᐅᔪᑦ ᐃᓚᖃᓚᐅᕐᑐᑦ ᖃᓄᐃᓕᖓᓂᖏᓐᓂᒃ, 
ᓇᒧᙵᐅᕙᖕᓂᖏᓐᓂᒃ, ᓱᒃᑲᓕᕙᖕᓂᖏᓐᓂᒃ, ᓯᑯᓯᐅᖃᑦᑕᕐᓂᖏᓐᓂᒃ, ᐊᖅᑯᑎᒋᔭᕆᐊᖃᖅᑕᖏᓐᓂᒃ ᐊᒻᒪᓗ 
ᒪᓕᒋᐊᖃᕐᓂᖏᓐᓂᒃ ᓱᕈᖅᑎᑦᑎᑦᑕᐃᓕᓂᕐᒧᑦ ᐱᖁᔭᓂᒃ, ᐃᓚᖃᖅᖢᑎᒃ ᑕᕆᐅᕐᒧᐊᖅᑎᑦᑎᖃᑦᑕᕐᓂᕐᒥᒃ.

ᐅᒥᐊᕐᔪᐊᓕᒫᑦ ᓄᓇᓕᕐᔪᐊᖃᖅᑐᑦ ᑎᑭᑦᑎᔭᕆᐊᓖᑦ ᑲᓇᑕᐅᑉ ᐊᑐᐊᒐᖏᓐᓂ ᐅᒥᐊᑉ ᐊᑎᖏᓐᓄᑦ ᓴᖏᓂᖏᓐᓄᑦ 
ᐊᒻᒪ ᐊᐅᓚᐅᑎᖏᓐᓄᑦ ᓴᖏᓂᖏᓐᓄᑦ ᐃᓯᓚᐅᖅᑎᓐᓇᒋᑦ NORDREG ᑭᓪᓕᖓ, ᐊᒻᒪ ᒪᓕᓐᓂᖃᖅᑐᑦ ᐅᒥᐊᕐᔪᐊᑦ 
ᕿᒪᐃᒐᔪᑦᑐᑦ NORDREG ᑭᓪᓕᖓᓂ ᐃᓗᐊᓂ ᖃᖓᒃᑰᓂᖓᓄ ᐋᖅᑭᑦᑕᐅᓯᒪᔪᒥᑦ ᐊᑦᑕᓇᖏᑦᑐᒥ ᐃᖏᕋᓂᕐᒧᑦ. 

ᐃᒪᕐᒥ ᐊᑦᑕᓇᐃᖅᓯᒪᓂᕐᒧᑦ ᐱᓕᕆᕕᖓ ᐃᖏᕋᔪᓕᕆᔨᒃᑯᑦ ᑲᓇᑕᒥ ᓪᓕᐅᒃᑯᒫᓂ ᐱᖃᓯᐅᔾᔨᔪᓄᑦ 
ᐅᒥᐊᕐᔪᐊᓄᑦ ᐅᓯᔪᓄᑦ ᖃᓄᐃᑦᑐᑐᐃᓐᓇᕐᓂᑦ ᓱᕈᐃᔪᓐᓇᖅᑐᓂᑦ ᐱᑕᖃᕆᐊᖃᖅᑎᑎᒻᒥᔪᑦ ᓇᓗᓇᐃᖅᓯᒍᑎᒥᑦ 
ᓇᓪᓕᐅᒃᑯᒫᓂ ᐱᖃᓯᐅᔾᔨᔪᓄᑦ ᐅᒥᐊᕐᔪᐊᓄᑦ ᐅᓯᔪᓄᑦ ᖃᓄᐃᑦᑐᑐᐃᓐᓇᕐᓂᑦ ᓱᕈᐃᔪᓐᓇᖅᑐᓂᑦ ᐊᖏᔫᑎᓂᑦ, 
ᐃᓯᔭᐅᑎᓪᓗᒋᑦ ᐅᕝᕙᓘᓐᓃᑦ ᐅᖅᓱᐊᓗᒋᔭᐅᓪᓗᑎ. ᑖᓐᓇ ᓇᓪᓕᐅᒃᑯᒫᖅ ᐃᓚᒋᒃᑲᓂᖅᑕᖓ ᓯᓚᕐᔪᐊᒥ ᑎᒥᐅᔪᖅ 
ᓇᓪᓕᐅᒃᑯᒫᖃᖅᑎᑦᑎᔪᑦ ᐅᖅᓱᐊᓗᑦᑕᐅᑎᓄᑦ ᐃᓯᔪᓂᑦ ᐅᖅᓱᐊᓗᓐᓂᑦ.

5. ᐃᖏᕋᕕᐅᔪᒃᑯᑦ 
ᐱᔪᓐᓇᐅᑏᑦ

ᐅᑭᐅᑕᖅᑐᒥ ᑲᓇᑕᒥ ᐅᒥᐊᕐᔪᓕᕆᓂᕐᒧᑦ ᐃᕋᖃᑦᑕᖅᑐᓄᑦ ᐱᔨᑦᑎᖅᑕᑦ ᑭᓪᓕᖓ: 
ᐊᒥᓲᓂᖅᓴᐃᑦ ᐅᒥᐊᕐᔪᐊᑦ ᑐᓴᖅᑎᑦᑎᔭᕆᐊᓖᑦ ᐃᖏᕋᔪᓕᕆᔨᒃᑯᓐᓂ ᑲᓇᑕᒥ  
ᐃᓯᓚᐅᖅᑎᓐᓇᒋ/ᐊᓂᓚᐅᖅᑎᓐᓇᒋᑦ

ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᑦ (CBSA)

ᐊᓯᐊᓃᖔᖅᓯᒪᔪᖅ ᓄᓇᓕᕐᔪᐊᒥ ᐅᒥᐊᖅᑐᑐᐃᓐᓇᓂᕐᒧᑦ ᐅᒥᐊᖅ:  
ᐃᓯᖅᑐᑦ ᑲᓇᑕᒧᑦ ᐅᖓᓯᑦᑐᒃᑯᑦ ᐅᑭᐅᑕᖅᑐᒥ ᓄᓇᓕᓐᓄᑦ20

 • ᐊᓯᐊᓃᖔᖅᓯᒪᔪᖅ ᓄᓇᓕᕐᔪᐊᒥ ᐅᒥᐊᖅᑐᑐᐃᓐᓇᓂᕐᒧᑦ ᐅᒥᐊᖅ (ᐅᕝᕙᓘᓐᓃᑦ ᑲᓇᑕᒥᐅᑕᖅ 
ᐅᒥᐊᖅᑐᑐᐃᓐᓇᓂᕐᒧᑦ ᐅᒥᐊᖅ ᐅᑎᖅᐸᓪᓕᐊᔪᖅ ᓄᓇᓕᕐᔪᐊᒧᑦ) ᑎᑭᑦᑐᓂ ᐃᕝᕕᑦ ᓄᓇᓕᖓᓄᑦ, 
ᖃᐅᔨᒋᐊᕐᕕᐅᓕᑦ ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᑦ ᐃᖃᓗᐃᑦ ᐊᓪᓚᕕᖓ.

 • ᑳᐱᑕᓐ ᐊᒻᒪ/ᐅᕝᕙᓘᓐᓃᑦ ᐊᓯᖏᑦ ᐅᒥᐊᕐᔪᐊᒦ ᐃᖅᑲᓇᐃᔭᖅᑏᑦ ᖃᐅᔨᔭᐅᒍᑎ ᓄᓇᓕᒻᒥ ᐊᐱᕆᓗᒋᑦ 
ᐱᓯᒪᒻᒪᖔᑕ ᓇᓗᓇᐃᖅᑕᐅᓂᖏᓐᓄᑦ ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᓐᓄᑦ. ᑳᐱᑕᓐ 
ᑎᑎᕋᖅᓯᒪᔪᖁᑎᖃᕆᐊᓕᒃ ᓇᓗᓇᐃᖅᓯᔪᓂᑦ ᐊᓂᒍᖅᑎᑕᐅᓂᖏᓐᓄᑦ (ᓲᕐᓗ ᐊᓯᐊᓄᑦ ᓄᓇᓕᕐᔪᐊᒨᕈᑏᑦ 
ᓇᓗᓇᐃᒃᑯᑕ ᐅᕝᕙᓘᓐᓃᑦ ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᓐᓂ ᐅᓂᒃᑳᓄ ᓈᓴᐅᑎᖓ).

 • ᐱᓯᒪᖏᒃᑯᑎ ᐊᓂᕈᖅᑎᑕᐅᓂᕐᒧᑦ ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᓐᓂᑦ ᐅᕝᕙᓘᓐᓃᑦ 
ᐸᓖᓯᒃᑯᓐᓂᑦ (ᓄᓇᓕᒻᒥ ᓯᓚᑖᓂ ᐃᖃᓗᐃᑦ) ᐊᐱᕆᓗᒍ ᑳᐱᑕᓐ ᐊᒻᒪ ᐅᒥᐊᕐᔪᐊᒥ 
ᐃᖅᑲᓇᐃᔭᖅᑎᓕᒫᖏᑦ ᑐᓴᖅᑎᑦᑎᓗᑎ ᐸᓖᓯᒃᑯᓐᓄᑦ ᐱᑕᖃᕆᐊᖃᖅᑐᓕᒫᓄᑦ ᑐᑭᓯᒋᐊᕈᑎᓄᑦ (ᓲᕐᓗ 
ᐊᓯᐊᓄ ᓄᓇᓕᕐᔪᐊᒧᕈᓐᓇᐅᑏᑦ, ᐊᖅᑯᑎᒋᖏᑦ ᐊᒻᒪ ᐅᒥᐊᕐᔪᐊᖅ ᐊᑎᓕᐅᖅᓯᒪᓂᖓ).

 • ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᑦ ᐃᖃᓗᓐᓂ ᐅᖄᓚᐅᑎᒃᑯᑦ ᐊᐱᖅᓱᓂᐊᖅᑐᑦ ᑳᐱᑕᓐᖓᓂ 
ᐅᒥᐊᕐᔪᐊᖅ ᕿᓚᒥᐅᔪᒃᑯᑦ.

 • ᑳᐱᑕᓐ ᐊᐱᕆᔭᐅᓂᐊᖅᑐᖅ ᓇᓗᓇᐃᔭᖅᓯᒪᔪᓂᑦ ᐱᔾᔪᑎᖃᖅᑐᓂᑦ ᐃᓄᓐᓂᑦ ᐊᒻᒪ ᑭᓱᑐᐃᓐᓇᕐᓂᑦ 
ᐅᒥᐊᕐᔪᐊᒥᑦ, ᐅᒥᐊᕐᔪᐊᒧᑦ ᐊᖅᑯᑎᖓ, ᐊᒻᒪ ᐱᔾᔪᑎᖓ ᐊᐅᓪᓚᓂᕐᒧᑦ ᑲᓇᑕᒧᑦ.

 • ᐊᑕᖏᖅᑐᑎ ᓄᓇᓕᕐᒧᐊᑉ ᐊᓯᐊᓃᖔᖅᓯᒪᔪᑦ ᓇᓗᓇᐃᖅᑕᐅᔭᕆᐊᓖᑦ ᐊᒻᒪ ᐊᑎᓕᐅᖅᑕᐅᓗᑎ.

 • ᐊᑕᖏᖅᑐᑎ ᐅᒥᐊᕐᔪᐊᑦ ᑭᓴᖅᓯᒪᔪᑦ ᑲᓇᑕᐅᑉ ᐃᒪᖏᓐᓂ ᒪᓕᓐᓂᖃᕆᐊᖃᖅᑐᑦ ᒐᕙᒪᑐᖃᒃᑯᑦ 
ᑯᕕᑎᑦᑎᓂᕐᒧᑦ ᐊᒻᒪ ᒪᑭᑕᓪᓗᐊᕈᑎᖓᓄ ᐃᒪᖓᓄᑦ ᒪᓕᑦᑕᐅᔭᕆᐊᓕᓐᓂᑦ.

ᑲᓇᑕᐅᑉ ᑭᓪᓕᖓᓄᑦ ᐱᑦᑎᖅᑕᓄᑦ ᑎᒥᖓᑦ ᑐᑭᓯᒋᐊᕐᕕᐅᔪᓐᓇᖅᑐᖅ ᐃᖃᓗᓐᓂ:
ᐊᒡᓚᒡᕕᖓ: 867-979-6714
ᐅᖄᓚᐅᑎᕋᓛᖓ: 867-975-1584
ᓱᒃᑲᔪᒃᑯᑦ: 867-979-2857
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ: iqaluit@cbsa-asfc.gc.ca

A
B
C
D
E
F
G

H

I
J

K

L
M

N

ᑐᓴᖅᑎᑦᑎᓂᕐᒧᑦ ᐅᓪᓗᖓ: ᑕᖅᑭᖅ – ᐅᓪᓗᖅ – ᐊᕐᕌᒍ

ᓴᖅᑭᕐᓂᖓ ᐅᓪᓗᖓ: ᑕᖅᑭᖅ – ᐅᓪᓗᖅ – ᐊᕐᕌᒍ

ᓄᓇᒥᑦ ᐊᑐᓂᕐᒧᑦ ᐱᔪᓐᓇᐅᑦ ᓈᓴᐅᑎᖓ (ᐊᑐᕈᓂ)

ᑐᓴᖅᑎᑦᑎᓂᕐᒧᑦ ᖃᖓᒃᑰᓂᖓ

ᓴᖅᑭᕐᓂᖓ ᖃᖓᒃᑰᓂᖓ

ᓄᓇᖑᐊᑎᒍᑦ ᓄᓇᐅᑉ ᐊᑎᖓ ᐅᕝᕙᓘᓐᓃᑦ ᐅᖓᓯᓐᓂᖓ ᐊᒻᒪ ᓇᒧᓐᖓᖓᓂᖓᐊᑎᓕᒻᒥᑦ ᓇᑭᓐᖔᖅᓂᖓ

ᑐᑭᒨᖓᔪᑦ 

ᑎᑯᕆᔅ ᒥᓂᑦᔅ ᓴᑲᓐᔅ
ᑲᒪᒋᔭᖃᖅᑐᖅ ᑎᒥᐅᔪᖅ ᐅᕝᕙᓘᓐᓃᑦ ᐅᒥᐊᕐᔪᐊᖅ ᐊᑎᖓ

ᑳᓐᑐᕌᖅᑎᓂᑦ ᐃᓚᒋᔭᐅᔪᖃᕐᓂᖓ

ᑯᕕᔭᐅᔪᖅ ᓇᑭᓐᖔᕐᕕᖓ

ᑭᓲᓂᖓ ᑯᕕᔭᐅᔪᖅ

ᐊᐃᑉᐸᖓ ᖃᓄᐃᑦᑑᓂᖓ ᑯᕕᔭᐅᔪᖅ (ᐊᑐᕈᓂ)

ᐱᔾᔪᑎᖃᖅᑎᑦᑎᔪᑦ ᐊᑦᑐᐃᓂᖃᖅᑐᑦ ᑯᕕᔭᐅᔪᒧᑦ ᐅᕝᕙᓘᓐᓃᑦ ᐅᑎᖅᑎᑕᐅᔪᒧᑦ

£	ᑯᕕᔪᖃᖅᑐᓄᑦ ᑐᓴᖅᑎᑦᑎᒍᑎᐅᒋᐊᓐᖓᖅᓯᒪᔪᑦ, 
ᐅᕝᕙᓘᓐᓃᑦ 
£	ᐋᖅᑭᒋᐊᖅᑕᐅᓯᒪᔪᑦ # __________________ 
ᑯᕕᔪᖃᖅᑐᓄᑦ ᑐᓴᖅᑎᑦᑎᒍᑎᐅᒋᐊᓐᖓᓚᐅᖅᑯᑐᒥᑦ

 ᐃᒥᕐᒧᑦ ᓚᐃᓴᓐᓯ ᓈᓴᐅᑎᖓ (ᐊᑐᖅᑕᐅᔪᓐᓇᕈᓂ)

ᑐᓴᖅᑎᑦᑎᓂᕐᒧᑦ ᐊᑐᖅᑕᑐᐊᖑᔭᕆᐊᓕᒃ

ᑐᓴᒻᑎᑦᑎᓂᕐᒧᑦ ᓈᓴᐅᑎᖓ 

____-____________

ᐊᕕᒃᑐᖅᓯᒪᔪᖅ 

£ ᓄᓇᑦᓯᐊᖅ £ ᓄᓇᕗᑦ £ ᑦᑐᐊᓂᖃᖅᑐᖅ ᐱᔪᓐᓇᐅᑎᖃᕐᕕᐅᔪᖅ ᐅᕝᕙᓘᓐᓃᑦ ᐃᒪᖅ 

 ᑲᒪᒋᔭᖃᖅᑐᖅ ᑎᒥᐅᔪᖅ ᑐᕌᖁᑎᖓ ᐅᕝᕙᓘᓐᓃᑦ ᐊᓪᓚᕕᖓ ᓇᒦᓐᓂᖓ

 ᑳᓐᑐᕌᖅᑎ ᑐᕌᕈᑎᖓ ᐅᕝᕙᓘᓐᓃᑦ ᐊᓪᓚᕕᖓ ᓇᒦᓐᓂᖓ

ᑯᕕᔭᐅᔪᖅ ᐱᔾᔪᑎᖃᖅᑎᑦᑎᔪᖅ

ᐊᖏᓂᖓ ᓖᑕᑎᒍᑦ, ᑭᓗᕈᕌᒻᔅ ᐅᕝᕙᓘᓐᓃᑦ ᑭᑉᐹᕆᑦᑐᑦ ᒦᑕᐃᑦ

ᐊᖏᓂᖓ ᓖᑕᑎᒍᑦ, ᑭᓗᕈᕌᒻᔅ ᐅᕝᕙᓘᓐᓃᑦ ᑭᑉᐹᕆᑦᑐᑦ ᒦᑕᐃᑦ

ᓇᓗᓇᐃᔭᕐᓗᒍ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ

ᓇᒦᓂᖓ ᓱᕈᓐᓇᖅᑐᖃᖅᓯᒪᔪᑦ ᑭᑉᐹᕆᑦᑐᑦ ᒦᑕᐃᑦ

U.N. ᓈᓴᐅᑎᖓ

U.N. ᓈᓴᐅᑎᖓ

ᐊᑦᑕᓇᖅᑐᑦ ᐃᓄᓐᓄᑦ ᐱᖁᑎᐅᔪᓄᑦ ᐅᕝᕙᓘᓐᓃᑦ ᐊᕙᑎᒧᑦ

ᑐᑭᓯᒋᐊᕈᑎᔅᓴᑲᓐᓃᑦ, ᐅᖃᐅᓯᔅᓴᐃᑦ, ᖃᓄᐃᓕᓯᒋᐊᓂᕐᒧᑦ ᑐᔅᓯᕌᖑᔪᑦ ᐅᕝᕙᓘᓐᓃᑦ ᐱᔭᐅᔪᑦ ᐃᓗᐊᓅᖅᓯᓗᑎ, ᐅᑎᖅᑎᑦᑎᓗᑎ ᐅᕝᕙᓘᓐᓃᑦ ᐃᒋᑦᑎᓗᑎ ᖁᕕᔭᐅᔪᒥᑦ ᐊᒻᒪ ᓱᕈᖅᓯᒪᔪᓂᑦ ᑭᓱᑐᐃᓐᓇᕐᓂ

ᑐᓴᖅᑎᑦᑎᒍᑕᐅᔪᖅ ᖁᕕᔪᖃᖅᑐᓄᑦ 
ᐅᓇᐅᓕᖅᑎᓪᓗᒍ

ᐊᓯᖏᑦ ᖃᐅᔨᒋᐊᕐᕕᐅᔪᓐᓇᖅᑐᑦ

ᐱᔭᐅᔪᖅ ᖁᕕᔪᖃᖅᑐᓄᑦ ᐅᓇᐅᓕᖅᑎᓪᓗᒍ

ᐃᖅᑲᓇᐃᔮᖓ

ᐃᖅᑲᓇᐃᔮᖓ

ᐃᖅᑲᓇᐃᔮᖓ 

ᐱᓕᕆᕕᒻᒥ ᐊᐅᓚᑦᑎᔨ

ᐃᖅᑲᓇᐃᔭᖅᑎᑦᑎᔪᖅ

ᐃᖅᑲᓇᐃᔭᖅᑎᑦᑎᔪᖅ

ᑐᓴᖅᑎᑦᑎᓂᕐᒧᑦ ᐊᑐᖅᑕᑐᐊᖑᔭᕆᐊᓕᒃ

ᑐᑭᒧᐊᖅᑎᑦᑎᔪᑦ ᑎᒥᐅᔪᖅ  £ EC £	CCG £	GNWT £	GN £	ILA £	INAC £ NEB £ TC

ᑎᒥᐅᔪᖅ

ᑐᑭᒧᐊᖅᑎᑦᑎᔪᑦ ᑎᒥᐅᔪᖅ

ᓯᕗᓪᓕᖅᐹᖅ ᐃᑲᔪᖅᑕᐅᓂᕐᒧᑦ ᑎᒥᐅᔪᖅ

ᑐᖏᓕᖓ ᐃᑲᔪᖅᑕᐅᓂᕐᒧᑦ ᑎᒥᐅᔪᖅ

ᐱᖓᔪᖓᑦ ᐃᑲᔪᖅᑕᐅᓂᕐᒧᑦ ᑎᒥᐅᔪᖅ

ᖃᐅᔨᒋᐊᕐᕕᒃ ᐊᑎᖓ

ᐃᖅᑲᓇᐃᔭᖅᑎᑦᑎᔪᖅ

ᓇᒦᓐᓂᖓ ᐅᖄᓚᔪᖅ

ᐊᓯᖓ ᖃᐅᔨᒋᐊᕐᕕᐅᔪᓐᓇᖅᑐᖅ 

ᓇᒥᐅᖕᒪᖓᑦ

ᓇᒦᓐᓂᖓ ᑕᐃᔭᐅᓂᖓ 

ᔨᐊᓗᓇᐃᕝ, ᓄᓇᑦᓯᐊᖅ  

ᐊᖏᔪᖅ  £	ᒥᑭᔪᖅ £	ᐊᖏᔪᒻᒪᕆᒃ £	ᖃᐅᔨᒪᔭᐅᖏᑦᑐᖅ

ᖃᐅᔨᒋᐊᕐᕕᖓ ᓯᕿᓐᖑᔭᖓ ᐅᖃᐅᓯᔅᓴᐃᑦ

ᐅᖄᓚᐅᑎ

ᐊᓯᖓ ᐅᖄᓚᐅᑎᖓ

ᑐᓴᖅᑎᑦᑎᓂᕐᒧᑦ ᐅᖄᓚᕕᖓ 

(867) 920-8130

ᑎᑎᕋᖅᓯᒪᔪᑦ ᖃᓄᐃᓕᖓᓂᖓ 
£	ᒪᑐᐃᖓᔪᖅ £ ᒪᑐᓯᒪᔪᖅ

ᒪᑉᐱᒐᖅ 1 ᐅᑯᓇᓂ ______

ᓄᓇᑦᓯᐊᖅ−ᓄᓇᕗᑦ 
ᑯᕕᔪᖃᖅᑐᓄᑦ ᑐᓴᖅᑎᑦᑎᓂᖅ 

ᐅᖅᓱᐊᓗᒃ ᒑᓴᓖ, ᐃᓚᓕᐅᕈᑏᑦ ᐊᒻᒪ ᐊᓯᖏᑦ ᐊᑦᑕᓇᖅᑐᑦ

ᓄᓇᑦᓯᐊᖅ−ᓄᓇᕗᑦ 24-ᐃᑲᕋᐃᑦ 
ᑯᕕᔪᖃᖅᑐᓄᑦ ᑐᓴᖅᑎᑦᑎᓂᕐᒧᑦ ᐅᖄᓚᐅᑎᖓ 

ᐅᖄᓚᐅᑎ: (867) 920-8130 
ᓱᒃᑲᔪᒃᑯᑦ: (867) 873-6924 
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ:  

spills@gov.nt.ca

ᓴᓂᒧᑦ ᓇᒦᓐᓂᖓ

ᑎᑯᕆᔅ ᒥᓂᑦᔅ ᓴᑲᓐᔅ

ᐃᓚᓕᐅᔾᔭᐅᓯᒪᔪᖅ 1: ᐅᖅᓱᐊᓗᓐᓂᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᕐᓂᖅ

ᓴᓇᓐᖑᐊᖅᑎ: ᐊᐃᔭ ᖁᒪᖔᐱᒃ



ᐱᓕᕆᐊᒧᑦ ᐃᑲᔪᖅᑕᐅᓂᕐᒧᑦ ᐊᒻᒪ ᑮᓇᐅᔭᖅᑲᑦᑎᑎᔪᑦ


